
Биз бугун таълим жараёнида мақсадни юқори қўй-
ганмиз-у, лекин вазифани тўғри белгилай олмаяпмиз, 
назаримизда. Буни сўнгги йилларда мактаб битирувчи-
ларининг олий таълим даргоҳларига кириш тест жара-
ёнларидаги олаётган балларидан ҳам билсак бўлади. 
Замонавий тестлар жамланмаси оддийдан мураккабга, 
таҳлиллаш санъатига, мантиқий фикрлашга асосланган-
лигини инобатга олсак, ёшларимизда бу жиҳатлар етиш-
маётганлиги ойдинлашади. Тўғри, тест саволларининг 
пала-партишлиги, мантиқдан йироқлиги, “оёғи осмон-

дан” бўлиб ётгани ҳам бор гап. Бу ҳақда ҳам кўп айти-
лади. Лекин барибир олий таълим даргоҳида ўқиш учун 
ҳужжат топшираётган ёшларнинг аксарияти, минг аф-
суски, ҳамон алифни калтак деб юргани ҳам сир эмас. 
Шундай экан, юртимизнинг 14 та ҳудудидан 9 тасида 
2022-2023 ўқув йили учун ОЎЮларига кириш тестлари-
дан 50 фоиз абитуриентлар қониқарсиз балл олганлиги, 
2023-2024 ўқув йилида эса 8 та ҳудудда бу кўрсаткич 
қайд этилганлиги ҳар биримизни ўйлантириши лозим. 

Ижтимоий тармоқларнинг ривожланиш тенденцияси 

газета ва журналларга фуқароларнинг, ташкилот ва кор-
хоналарнинг обуна бўлишига тўсқинлик қилмоқда. Ал-
батта, ахборотлар оқими кучайган давр, ижтимоий тар-
моқлар орқали янгиликдан ўз вақтида хабардор бўлиш 
яхши. Бироқ одамларимизнинг унга тобелиги оқибатида 
газета, журнал, китоб ўқимай қўйиши ачинарли ҳол. Бу 
эса ёшлар дунёқарашига ўзининг салбий таъсирини кўр-
сатиб қўйди. 

ГАЗЕТАЛАРДАН ГАЗЕТАЛАРДАН 
ВОЗ КЕЧИШ ВОЗ КЕЧИШ 
ҚИММАТГА ҚИММАТГА 
ТУШИШИ ТУШИШИ 
МУМКИНМУМКИН

Замонавий таълим 
билим, кўникма, малака 
билан бирга ижодий 
қобилият (компетентлик)
ни шакллантиришни ҳам 
тақозо этади. Бу эса бўлажак 
мутахассисларнинг воқеликка 
плюралистик қарашлар 
асосида мантиқий фикрлаш, 
танқидий ёндашув, қиёсий 
таҳлил санъатини эгаллашига 
хизмат қилади. 

Илм олиш, ўқиш, 
ўрганишнинг ўзи қунт, сабр-
чидам, машаққат. Ўргатиш 
эса бу жиҳатларни ўн ҳисса 
қийинлаштиради. Дарс 
жараёнларида ўқитувчи, 
мураббийлар ёшларга фан 
доирасида билим беради. Ўз 
навбатида уларни мустақил 
ўқишлари, изланишлари 
учун кўникма ҳосил қилиши 
ҳам шарт. Шундагина ёш 
авлод ўзи ўқиб, изланиб, 
малака ошириб боради. 
Мана шу учала компонент 
шаклланган инсонда ижодий 
қобилият (компетентлик) 
вужудга келади. Пировардида 
таълим тизимида кўзланган 
мақсад ёшларимиз воқеа-
ҳодисаларни таҳлил қилиб, 
мантиқий фикрлаб, танқидий 
ёндашиб, тўғри хулосага 
келадиган салоҳиятли кадрлар 
бўлиб етишадилар. 

Кейинги пайтларда сунъий интеллект мав-
зуси бутун дунёда кенг муҳокама қилинаёт-
ган, кези келганда унча-мунча шов-шувларга 
ҳам сабаб бўлаётган мавзуга айланди. Ай-
ниқса, Америкадаги замонавий технология-
лар бўйича гигант компаниялар раҳбарлари-
нинг яқинда жамоавий тарзда эълон қилинган 
сунъий интеллект ишланмаларини вақтинча 
тўхтатишга чорловчи очиқ хати эса кўпчи-
ликни буткул эсанкиратиб қўйди. Наҳотки ин-
сон томонидан яратилган сунъий онг чин-
данам унинг ўзига таҳдид солувчи хатарнок 
кучга айланган бўлса?.. 

Аслида, бу савол анчадан бери бор эди. Гол-
ливудда шу мавзуда ишланган ажойиб-ғаройиб 
фильмларни мухлислар севиб томоша қилишар, 
лекин деярли ҳеч ким уларни жиддий қабул қилмас 
эди. Не тонгки, айни вақтга келиб жаҳонда сунъий 
интеллект билан боғлиқ ишланмалар ақлбовар 
қилмас натижаларни бераяпти ва ҳамон шиддат 
билан ривожланишда давом этмоқда. Сунъий 
ақл амалга ошираётган ишлар инсонларни ҳай-
рату ҳадикка солишдан тўхтамаяпти. Ҳайдовчи-

сиз бошқариладиган машиналар, виртуал суҳбат-
дошлар, глобал қидирув тизимлари, талабаларга 
курс ишини беминнат ёзиб берувчи “ҳожатбарор” 
чат-ботлар… Бу рўйхатни истаганча давом этти-
риш мумкин. Улар тобора рақамлашиб бораётган 
ҳаётимизнинг ҳар жабҳасида ҳозиру-нозир. 

Хўш, сунъий интеллект ўзи нима, унинг фойда 
ва зиёни қандай? Ундан шу қадар хавфсираши-
миз ўринлимикин? Энг асосий савол – бу янгилик 
ёшлар ҳаётига қай даражада таъсир кўрсатиши 
мумкин? Қуйида шу каби саволларга жавоб то-
пишга ҳаракат қиламиз.

Ҳеч муболағасиз, бугун биз фантастик фильм-
ларда тасвирланганидек, узоқ келажакда яшаяп-
миз. Атрофингизга бундоқ назар солсангиз, кунда-
лик ҳаётингиздаги кўплаб вазифаларни бевосита 
ёки билвосита технологик ускуналар бажараётга-
нини кўрасиз. Бирон-бир ишни бажариш учун қай-
сидир тугмачани босишнинг ўзи кифоя. Чунки ҳо-
зирги замонавий электрон қурилмаларнинг бар-
часи сунъий интеллектнинг у ёки бу даражадаги 
ишланмалари билан жиҳозлан-
ган. 

ДОЛЗАРБ МАВЗУИЖОДИЙ САЁҲАТ

ЁШ ЖУРНАЛИСТЛАР — 
УЮШМА АЪЗОЛАРИ САФИДА!

Ўзбекистон Журналистлар уюшмаси аъзолари сафи ўз 
касбига меҳр қўйган, янгиликка интилувчан, билимли ва 
иқтидорли ёш журналистлар ҳисобига тобора кенгайиб 
бормоқда.

Президентимиз Шавкат Мирзиёевнинг  2022 йил 27 июндаги 
қарори билан тасдиқланган “2022-2023 йилларда оммавий ах-
борот воситаларини қўллаб-қувватлаш ҳамда журналис тика 
соҳасини янада ривожлантириш чора-тадбирлари дастури”да 
уюшмага аъзолар қабул қилишни такомиллаштириш, улар-
нинг қонуний ҳуқуқ ва манфаатларини тўлақонли ҳимоя қилиш 
каби масалаларга алоҳида эътибор қаратилгани ёш журна-
листларни ҳам уюшма аъзоси бўлишга руҳлантирди.

Шу ўринда умумий гапларни эмас, аниқ мисолларни келти-
риб ўтсак. Сабина Алимова — 2019 йилда Ўзбекистон Миллий 
университетининг бакалавр, 2021 йилда Ўзбекистон журнали-
стика ва оммавий коммуникациялар университетининг маги-
стратура босқичини тамомлаган. “Келажак бунёдкори” медали 
билан тақдирланган. Айни пайтда “Янги Ўзбекистон” – “Правда 
Востока” газеталари таҳририятида маданият ва маърифат бў-
лими мудири вазифасида фаолият юритмоқда. 

Беҳруз Худойбердиев, 2023 йилда Ўзбекистон журнали-
стика ва оммавий коммуникациялар университети “Интернет 
журналистика ва медиаменежмент” факультетини тамомла-
ган. Ўзбекистон Миллий ахборот агентлиги “Халқаро ахборот” 
таҳририятида етакчи муҳаррир бўлиб ишла-
ган. Ҳозир ЎзА Президент “POOL” маркази 
етакчи муҳаррири.  

Сафарга чиқишнинг ҳамиша ҳам ўз 
гашти бўлади. Айниқса, узоқ йўлга чиқа-
ётганда ҳар ким ҳам тадорик кўради. 
Аммо бугун қадимги даврлардагидек, 
оту туяларда ҳафталаб, ойлаб юрадиган 
замон эмас. Яратган Эгамнинг иноятига 
кўра ҳазрати инсон темир учоқларни, 
авто деган темир уловларни кашф қилиб 
қўйибди. Шу боис, имкон бўлса, бир неча 
кунда дунёнинг нариги чеккасига бориб 
келиш ҳам ҳеч гап эмас.

Болалигимда ёши улуғ кишилардан эшит-
ган эдим. Бир бечора ўзи яшайдиган қиш-

лоқдан чиқиб,  узоқроқ бир тепаликнинг на-
риги чеккасига бориб ҳайратланиб шундай 
дебди: “Эҳ ҳе, дунёнинг чеки-чегараси йўқ 
экан-да, мен фалон тепаликнинг нариги та-
рафига бориб келдим”. Маълум бўлишича, 
бу тепалик 3-4 чақирим наридаги бир жой 
экан. Шу гапни айтишиб, ҳаммамизни кулди-
ришар эди.

Майли, бу бир ҳангомали гап, ўринлими- 
ўринсизми, шунчаки хаёлга келиб қолди. 
Асло бугунги кунларга ҳам, сафаримизга 
ҳам алоқаси йўқ. 

Бу галги ижодий сафар қўшни ва биродар 

давлат — Тожикистонга бўлди.
Тожикистонда шахсан камина иккинчи 

бор бўлишим. Ўтган йили айнан шу октябрь 
ойида Ўзбекистон Журналистлар уюшмаси 
ва Тожикистон Журналистлар иттифоқи 
ташкил этган сафар иштирокчиси бўлганим 
ва бу юрт ҳақидаги тасаввурларим ниҳо-
ятда бой бўлганини сира унутиб бўлмайди. 
Чунки бу ўлканинг ниҳоятда гўзал табиати, 
пурвиқор тоғлари, кўм-кўк арчазорлари, меҳ-
мондўст ва самимий одам-
лари юракдан жой олган.

ТОЖИКИСТОН ТОЖИКИСТОН 
ТААССУРОТЛАРИТААССУРОТЛАРИ

(Биринчи мақола)(Биринчи мақола)

Ушбу мақсаднинг ҳаётий инъикоси 2023 йил бо-
шида давлатимиз раҳбари Шавкат Мирзиёев Қирғиз 
Республикаси Президенти Садир Жапаровнинг 
таклифига биноан давлат ташрифи билан шу мамла-
катда бўлгани  ҳамда мазкур ташриф доирасида им-
золанган тарихий ҳужжатларда яққол намоён бўлди. 
Мазкур учрашувда Томонлар кўп қиррали ҳамкор-
ликнинг муҳим йўналишларини батафсил муҳокама 
қилиб, уни чуқурлаштириш бўйича аниқ қарорлар қа-
бул қилдилар. Ушбу қарорлар икки қардош ва ёндош 
мамлакатлар ўртасидаги маданий алоқаларнинг ри-
вожига, таълим соҳасидаги ҳамкорлик истиқболига 
ҳам хизмат қилди десак, муболаға бўлмайди. Қа-
чонки қўшнилар тинчлик ва ҳамжиҳатликда ҳаёт ке-
чиришса, улар учун умумий манфаатларга дахлдор 
минтақавий хавфсизлик масалаларидан тортиб таъ-
лим, энергетика, қишлоқ хўжалиги, машинасозлик ва 
бошқа соҳалардаги йирик лойиҳаларни амалга оши-
ришгача бўлган ҳар қандай муаммоларни ҳал этиш 
осон кечади. Шу нуқтаи назардан Қирғизистон ва Ўз-
бекистон ўртасидаги мулоқот стратегик шерик лик 
мақомига эга бўлгани, икки мамлакат етакчилари 
иттифоқчилик муносабатларини ривожлантиришга 
бел боғлагани қувонарлидир. Маълумотларга на-
зар ташланса, ўтган 6 йилда ўзаро товар айирбош-
лаш ҳажми 7 баробарга ошганини кўриш мумкин. 
2023 йил январь-август ойларида ушбу кўрсаткич 
700 миллион АҚШ долларига етган. Мамлакатлари-
миз ўртасида савдо ҳажмини 2 миллиард АҚШ  дол-
ларга етказиш учун етарли салоҳият ва барча имко-
ниятлар мавжудлиги мутахассислар томонидан қайд 
этилмоқда.

Жорий йил Ўзбекистон ва Қирғизистон муноса-
батлари ривожида тарихий давр бўлди. Хусусан, 
гуманитар ҳамкорлик масалалари бўйича амалга 
оширилган ишларнинг ўзиёқ сўзимиз тасдиғи бўла 
олади. Шу ўринда ўзбек ва қирғиз халқлари анъана-
лари, маданияти ва қадриятлари муштараклигини 
алоҳида қайд этиш жоиз. Бизнинг тилимиз, дини-
миз, тарихимиз ва меросимиз бир. Бу жиҳатлар ма-
даний-гуманитар алоқалар ривожида муҳим омил 
бўлмоқда. Ўзбекистонда қирғиз тили ва мадания-
тини, Қирғизистонда ўзбек тили ва маданиятини ўр-
ганишга алоҳида эътибор қаратилмоқда. Биргина 
Алишер Навоий номидаги Тошкент давлат ўзбек 
тили ва адабиёти университети мисолида гапиради-
ган бўлсак, шу кунгача Қирғиз Республикасининг 8 та 
университети билан ҳамкорлик ўрнатилган. Универ-
ситетимиз қўшни мамлакат таълим муассасалари-
даги ўзбек тили ва адабиёти таълим йўналишлари 
учун таянч ҳисобланади. Шу нуқтаи назардан, ўт-

ган йиллар давомида дорилфунунимизда Қирғиз 
Респуб ликасидан 32 нафар ўзбек тили ва адабиёти 
фани ўқитувчиси ўз малакаларини оширишди. Биз-
нинг профессорларимиз мунтазам равишда Қирғиз-
даги ҳамкасблари билан мулоқот қилиб, ўзбек тили 
ва адабиётини ўқитиш соҳасидаги замонавий тен-
денциялар, методик усуллар, муаммо ва ечимлар 
ҳақида маърузалар ташкил қилишади. 

Мана шу эзгу ишларнинг давоми сифатида 2023 
йилнинг 3-4 октябрь кунлари Қирғизистоннинг Ўш 
шаҳридаги Б.Сидиқов номидаги Қирғиз-Ўзбек уни-
верситетида “Олий таълим тизимида интеграция, 
ҳамкорлик ва инновациялар” мавзусидаги Ўзбекис-
тон-Қирғиз Республикаси олий таълим муассаса-
лари ректорларининг I халқаро форуми ўтказилди. 
Қирғиз Республикаси билан конструктив, серқирра 
ҳамда ўзаро манфаатли мулоқот Ўзбекистон ташқи 
сиёсатининг стратегик йўналишларидан бири ҳи-
собланади. Икки томонлама муносабатлар ижобий 
тарафга силжиб, аниқ амалий мазмун билан бойи-
моқда. Ушбу форум ана шу ҳамкорликнинг яна бир 
самараси ўлароқ ташкил этилди, шу форум доира-
сида ТошДЎТАУ билан Қирғиз Республикасининг 6 та 
олий таълим муассасаси ўртасида ҳамкорлик шарт-
номалари тузилди. Боткен давлат университети би-
лан талабалар (бакалавр, магистр, илмий тадқиқот-
чилар) академик алмашинуви тизимини йўлга қўйиш 
ва фаоллаштириш, ўқитувчилар стажировкасини 
ташкил этиш бўйича ҳамкорлик меморандуми имзо-
ланди. Бундан ташқари, Карасаев номидаги Бишкек 
гуманитар университети билан илмий, ўқув-услубий 
йўналишларда ҳамкорлик ўрнатилди. Жусуп Баласа-
гин номидаги Қирғизистон миллий университети би-
лан илмий салоҳиятни янада ошириш бўйича, Т.Со-
диқов номидаги Қирғизистон Республикаси Миллий 
Бадиий Академияси эса қирғиз тадқиқотчилари ва 
педагог ходимларининг ўзбекистонлик ҳамкасблари 
билан ҳамкорлигини янада яхшилаш, уларнинг Тош-
ДЎТАУда илмий изланишлар олиб бориши учун им-
коният яратиш бўйича, А.Мирсабекова номидаги Ўш 
гуманитар-педагогика университети билан  ҳамкор-
ликда илмий семинарлар, конференция ва форум-
лар ташкил этиш, қирғизистонлик талабалар учун 
ТошДЎТАУда онлайн ва офлайн ўқиш имкониятини 
кенгайтириш бўйича, Б.Сидиқов номидаги Қирғиз-ўз-
бек халқаро университети профессор-ўқитувчилари, 
тадқиқотчилар, талабаларнинг мақолаларини ҳам-
кор ОТМ илмий нашрларида чоп этиш юзасидан 
ҳамкорлик шартномалари имзоланди.

Шу кунларда биз яна бир тарихий воқеа гувоҳи 
бўлдик, 4 октябрь куни Қирғиз Республикасининг 

Ўш давлат университетида Ўзбек тили ва мадани-
яти маркази очилди.  Бу марказни очиш ташаббуси 
бизнинг Алишер Навоий номидаги Тошкент давлат 
ўзбек тили ва адабиёти университети томонидан 
билдирилган эди. Ўш давлат университети билан 
ҳамкорлик ўрнатган илк кунларданоқ шундай мар-
каз очиш ҳақида таклиф билдирганмиз. Сабаби, Ўш 
вилоятида ўзбеклар аҳолининг қарийб 48 фоизини 
ташкил этади. Бу миллатдошларимиз ўзбек тили ва 
адабиёти билан яхши таниш, аммо уларга кўпроқ 
имконият яратиш, қолаверса, ўзбек тили ва мада-
ниятига қизиқувчи кўп сонли зиёлиларнинг талабла-
рини ҳам инобатга олган ҳолда, ушбу марказни таш-
кил этиш таклифи билан чиқдик. Таклифимизни Ўш 
давлат университети вакиллари маъқуллади. Элчи-
хоналар томонидан ҳам бу таклифимиз ижобий қа-
бул қилинди. Тез орада барча зарурий ҳужжатлар 
тахт қилинди ва биз Ўш давлат университетида Ўз-
бек тили ва маданияти маркази фаолиятини бош-
лашга муваффақ бўлдик.  Университет томонидан 
мазкур марказга 209 номда ўзбек тилидаги бадиий 
ва илмий китоблар, бир нечта тасвирий санъат на-
муналари ва кўплаб ўзбек миллий ҳунармандчилик 
буюмлари совға қилинди. 

Тарих ва бугунги кун қирғиз-ўзбек халқлари на-
фақат этник келиб чиқиши жиҳатидан, балки руҳия-
тига кўра ҳам ҳақиқий қардош халқлар эканига яққол 
гувоҳлик беради. Бу икки қардош халқ тарихий та-
раққиётнинг барча эврилишларига қарамасдан, 
шиддат билан ўзгараётган дунёда рақобатбар-
дош бўлиб қолиш учун зарур ислоҳотларни амалга 
оширган ҳолда ўз миллий давлатчилигини матонат 
ва меҳнатсеварлик билан  мустаҳкамлаб келмоқда. 
Қирғиз Республикаси ОТМлари билан туркшунос-
лик, турк тили ва адабиёти, ўзбек тили ва адаби-
ёти, минтақашунослик, Марказий Осиё халқлари та-
рихи йўналишларида ҳамкорлигимиз бардавом бўл-
син. Зотан, эзгу мақсад йўлидаги бирдамлигимиз 
икки халқ вакиллари учун ҳам манфаатлидир. Му-
носабатларнинг бундай тарзда куртак ёзиши Ўзбе-
кистон ва Қирғизистоннинг халқаро майдонда янада 
нуфузи ортиб, икки давлат иқтисодиёти ўсиш суръ-
атларининг барқарорлиги, мамлакатлар халқлари 
ижтимоий-иқтисодий фаровонлиги ва яратувчанлик 
салоҳиятининг тўлиқ рўёбга чиқишини таъминлашга 
хизмат қилиши шубҳасиздир.

Шуҳрат СИРОЖИДДИНОВ,
Алишер Навоий номидаги Тошкент давлат

ўзбек тили ва адабиёти университети ректори,
филология фанлари доктори, профессор.

Сўнгги йилларда Ўзбекистон ҳамда 
Қирғиз Республикаси ўртасидаги ўзаро 
ҳамкорлик алоқалари янги босқичга 
кўтарилди. Бунда Президентлар 
Шавкат Мирзиёев ва Садир 
Жапаровнинг сиёсий иродаси, қатъияти 
муҳим асос бўлди.

Ўзбекистон яқин истиқболининг 
муҳим дастуриламали бўлган 
2022-2026 йилларга мўлжалланган 
Янги Ўзбекистоннинг тараққиёт 
стратегиясида “Марказий Осиёда 
хавфсизлик, савдо-иқтисодий, сув, 
энергетика, транспорт ва маданий-
гуманитар соҳалардаги яқин 
ҳамкорликни сифат жиҳатидан юқори 
босқичга олиб чиқиш” вазифаси 
алоҳида устувор мақсад сифатида қайд 
этилган. 

ДЎСТЛИК ВА БИРДАМЛИК РАМЗИ

Илм инсон умрини безаб турувчи 
нурдир. Бу нурнинг салмоғи, 
қамрови шунчаликки, у авлодлар, 
юзлаб, минглаб шогирдлар ҳаётига 
кириб боради. Ярим асрлик илмий-
педагогик фаолият ҳамда салмоқли 
умрни ифодаловчи муборак 80 ёш эса 
олим киши учун эгаллаган жамики 
илм қаймоғини шогирдларига қизғин 
улашадиган даврдир.

Илм нури ила замондошлари билан 
ҳамқадам, ҳамнафас бўлиб юрган 
шижоатли инсон Тошкент вилоятининг 
фарзанди, геология-минералогия 
фанининг етук мутахассиси, олим, 
юзлаб шогирдлар устози, Ислом 
Каримов номидаги Тошкент давлат 
техника университети Олмалиқ 
филиали доценти, геология-
минералогия фанлари номзоди 
Исоматов Юсуф Пўлатовични биз 
бугун чиндан файзли умр соҳиби, дея 
эътироф эта оламиз.

Оддий деҳқон оиласида туғилиб, олим-
лик даражасига эришиш, ўз соҳасида етук-
ликка етишиш осон иш эмас, аслида. Бу-
нинг учун кучли ирода, оғир меҳнат, илм-
нинг масъулиятини ҳис қила билишдек 
юксак дид керак. Қаҳрамонимиз Исоматов 
Юсуф Пўлатович эса дала шароитида гео-
логик жараёнларни, ҳодисаларни кузатиш 
давомида табиий қонуниятлар мавжудлиги 
тўғрисида фикр юритиб, бу қонуниятларни 
ўрганиб, уларни ҳисобга олган ҳолда ин-
сон она заминдан ўз фаолияти жараёнида 
фойдаланиши мумкин дея ҳисоблаб, ўзини 
айнан шу соҳага бахшида қилади. 

Бўлажак олим дастлаб акаси, геология-

минералогия фанлари доктори, профес-
сор Пўлатов Каримбой ҳожи Пўлатбой 
ўғли, ке йинги даврда эса академик Ғ.Мав-
лонов, О.Ак рамходжаев, Х.Боймуҳамме-
довлардан геология илми ва геолог зим-
масидаги катта масъулият хусусида чуқур 
билимларга эга бўлди. Шундан сўнг, эгал-
лаган назарий билимларини амалиётда 
қўллай бошлаган фидойи мутахассис кел-
гуси йилларда Қашқадарё вилоятида жой-
лашган нефть ва газ конлари экспедиция-
сида фаол меҳнат қилди. Олимнинг маз-

кур вилоятда ўтказилган геологик-қидирув 
ишлари, хусусан, Қарши даштининг марка-
зий қисми геологик шароити чуқур ўргани-
лишида ҳиссаси катта ва бу тадқиқотлар 
алоҳида эътирофга лойиқ. 

Шу ўринда айтиш жоизки, Юсуф Пўлато-
вич меҳнат фаолиятининг 50 йилдан ортиқ 
даври мобайнида ёшларга таълим-тарбия 
бериб, уларни етук мутахассис сифатида 
тайёрлашга ўзининг салмоқли ҳиссасини 
қўшган устоз ҳисобланади. Бу инсон фао-
лияти давомида нафақат ёш авлодга зиё 
тарқатиш, балки талабчан раҳбар ва моҳир 
ташкилотчи сифатида ҳам ўзини кўрсата 
билган.

Устоз Юсуф Пўлатовичнинг илм-фанга 
бўлган чексиз қизиқиш ва эътиборини Тош-
кент вилоятидаги ягона Геология музейини 
ташкил этганидан ҳам англаш қийин эмас. 
Республикамизнинг турли ҳудудларида 
мавжуд бўлган  тоғ жинслари — руда ва 
минералларни  тўплаб, уларнинг хоссала-
рини жамлаб, жуда катта маълумотлар ба-
засини йиғиш катта меҳнат бўлиши билан 
бирга  фидойиликни, ирода ва салоҳиятни 
ҳам талаб этар эди.

ТДТУ Олмалиқ филиалида ўтказилган 
Халқаро илмий-амалий конференцияга 
ташриф буюрган хорижий давлатлар олим-
лари мазкур музейга, унда тўпланган тоғ 
жинслари классификациясига юқори баҳо 
бердилар. Айниқса, Германия Республи-
каси Фрайберг кончилик академияси про-

фессори Карстен Дребенштед музей экс-
понатларига жуда катта қизиқиш билдир-
ган.

Устознинг геология-минералогия соҳа-
сини ривожлантиришдаги меҳнатлари юк-
сак тақдирланиб, I, II ва  III даражали “Кон-
чилик шуҳрати” медаллари ва “Ўзбекистон 
Республикаси Мустақиллигининг 30 йил-
лиги” кўкрак нишонига муносиб кўрилган. 

Фидойи устоз кибрни синдириб, илм йў-
лида толиқишнинг аччиқ сувларидан ҳўп-
лаб, умри давомида иззат-икром топган 
олимлардан. Ўзи яхши кўриб танлаган 
соҳанинг чинакам эгаси. Шу кунга қадар 
изланаётган, кашфиётга интилаётган, ўқи-
ётган ва ўқитаётган, ўрганаётган ва ўргата-
ётган инсонлардан бири. Ҳозирда домла-
нинг машаққатлари роҳатга, илм йўлидаги 
қийинчиликлари лаззатга айланганлигини 
умр дафтарини варақлаб англаш мумкин.

Иқтидорли инсон ҳар соҳада иқтидорли, 
деган гап айнан шу киши учун айтилган-
дек. Негаки, олий таълим тизимида педа-
гог бўлиб ишласа-да,  турмушнинг турли 
хил соҳалари бўйича ҳам маслаҳат олиш, 
ўрганиш мумкин бўлган жиҳатлари бисёр. 

Буюк шахс, устозлик мақомининг энг гў-
зал босқичларини босиб ўтаётган Юсуф 
Пўлатовичнинг юбилейи муносабати би-
лан ТДТУ Олмалиқ филиалида “Минерал 
хомашёлар ва техноген чиқиндиларни са-
марали қайта ишлашнинг муаммолари, ис-
тиқболлари ва инновацион ёндашувлари” 

мавзусидаги республика илмий-амалий 
конференцияси бўлиб ўтди. Ушбу илмий- 
амалий анжуманга республикамизнинг 
кўп лаб олий таълим муассасалари ҳамда 
илмий-тадқиқот марказларидан вакиллар, 
устознинг ҳамкасблари ва шогирдлари 
ташриф буюришди.

Филиал миқёсида ташкил этилган ан-
жуман ўз олдига иқтидорли ёшларни тан-
лаш, уларга шарт-шароит яратиш, илмий 
изланишларга кенг жалб этишни мақсад 
қилган. Шу билан бирга филиалда муҳан-
дис-технолог кадрлар тайёрлашни ҳисобга 
олган ҳолда энг яхши инновацион лойиҳа-
ларни молиялаштириш, иқтидорли ихти-
рочи, инженер-конструктор, дастурчи ва 
рационализаторларни танлаш ҳамда ке-
йинги босқичларга йўналтириш анжуман-
нинг асосий мақсади бўлди.

Илмий-амалий анжуман аввалида ге-
ология-минералогия соҳасининг етук на-
мояндаси Юсуф Исоматовнинг қутлуғ ёши 
муносабати билан табрик ва қутловлар 
янг ради. Бугунги кунда йирик ишлаб чиқа-
риш корхоналарида, жамиятимизнинг бош-
 қа соҳаларида хизмат қилаётган шогирд-
ларнинг устоз ҳақидаги дил сўзлари чин 
маънода миннатдорлик белгиси бўлди.

Муқаддас ЭРГАШЕВА, 
Ислом Каримов номидаги Тошкент давлат 

техника университети Олмалиқ филиали 
матбуот котиби.

ÔÀÉÇËÈ ÓÌÐ ÑÎ¥ÈÁÈÔÀÉÇËÈ ÓÌÐ ÑÎ¥ÈÁÈ
ТЎЙХАТ ЎРНИДА

Газеталарга обуна 
бўлиш қандай ижобий 

самара беради?
Китобнинг ин-

сон ва жамият ҳа-
ётидаги ўрни бе-
мисл, албатта. 

Бироқ газета ва журналларнинг ки-
тобдан фарқи шундаки, китоблар му-
айян муаллифнинг фикр-мулоҳазала-
рини ифода этади. Газета ва журнал-
лар бир вақтда бир қанча муаллиф 
ва қисқа воқеликлар, таҳлиллар, ха-
барларни ўзида акс эттириш орқали 
уларни ўзаро таққослашга, таҳлилга 
ундайди. Натижада инсон тезкор фикр 
юритиш, ёритилган маълумотларни 
қиёсий таҳлил қилиш, мулоҳазала-
рини билдириш билан  бир вақтда 
турли қарашлар негизида тафаккур-
лаш доираси кенгайиб боради. Буни 
барчамиз биламиз, бироқ аксарияти-
миз ва айниқса, айрим билимдонлар 
буни тушунишни хоҳламаяпмиз.

Таклиф ва 
тавсиялар

Ижтимоий муҳитда аксарият ташки-
лот ва корхоналарнинг газеталар би-
лан ҳамкорлиги яхши йўлга қўйилма-
ган. Улар қачонки босма нашрларда 
мақола чоп эттириши лозим бўлиб 
қолгандагина газеталарни эслашади. 
Бўлмаса, йўқ. Жамият ҳаётини таш-
кил этувчи иқтисодий, ижтимоий, си-
ёсий, маданий-маънавий соҳа таш-
килот ва корхоналари газета ва жур-
наллар обунасига жиддий эътибор 
қаратишлари лозим. Негаки, бу соҳа-
ларда амалга оширилаётган ишлар 
ва халққа мурожаатномалар айнан 
газеталар саҳифаларида босиб чиқа-
рилади. Аксарият ташкилот ва корхо-
налар “белгилаб берилган” нашрлар-
гагина ўлганнинг кунидан обуна бўли-
шади холос. Лекин ҳар бир ҳудуддаги 

мурожаатларга, аввало, маҳаллий 
нашрлар “лаббай” деб жавоб беради. 
Қачонки юқори турувчи раҳбарият 
босма нашрларда чиқиш қилишни та-
лаб қилса, газеталар “керак” бўлиб қо-
лади. Демак, биз ҳам фуқароларимиз-
дан шундай талаб қилишимиз керак. 
Лозим бўлса, уларга намуна бўлиши-
миз, газета-журналлар ўқиш учун имко-
ният, шароит яратиб беришимиз шарт.

Ҳозирда раҳбарлар қабулига бор-
ган фуқаролар ёки меҳмонларга ку-
тиш жойларида қаҳва, чой дамлаб бе-
ришади. Шу билан бирга газета, жур-
наллар қўйилса, бу кутган одамларда 
ҳам, меҳмонларда ҳам қизиқиш уй-
ғотади. Кутиш асносида юртимизда 
олиб борилаётган ислоҳотлардан 
янада кенг роқ хабардор бўлади. 

Юртимизда кўплаб сайилгоҳлар, 
дам олиш масканлари, боғлар таш-
кил этилган. Бироқ аксарият ҳолларда 
у жойларга борган инсонларнинг шун-
чаки вақтни ўлдириш, ўриндиқларда 
бемақсад ўтиришига гувоҳ бўламиз. 
Шундай жойларда маҳаллий ҳоки-
мият органлари, тегишли ташкилот-
лар мутасаддилари ташаббуси билан 
газета ва журналлар учун махсус жой-
лар ташкил этиш мақсадга мувофиқ. 
Шунда фуқаролар тўлақонли мада-
ний ҳордиқ чиқаришлари учун замин 
яратилади. Юқоридаги қайд этилган 
ишларни амалга ошириш фақатгина 
таҳририят ёки маҳаллий ҳокимлик-
ларнинг вазифаси эмас. Ижтимоий 
онгнинг юксалишига ўзини дахлдор 
деб билган барча одамларга тааллуқ-
лидир. Акс ҳолда, йилдан-йилга та-
факкурлашдаги эврилиш прогрессга 
эмас,  регрессга томон ҳаракатда да-
вом этаверади.

Ижтимоий онгнинг ривожи учун 
барчамиз бирлашайлик! Шундагина 
“Биз бир бўлсак, ягона халқмиз, бир-
лашсак, Ватанмиз” шиори амалда 
янада ўз ифодасини топади. Барча-
миз халқимизнинг бугуни ва келажак 
учун масъуллигимизни унутмайлик.

Ўйлаб кўринг!
Баҳром БОЙМУРОДОВ,

журналист.

ГАЗЕТАЛАРДАН ВОЗ КЕЧИШ ГАЗЕТАЛАРДАН ВОЗ КЕЧИШ 
ҚИММАТГА ТУШИШИ МУМКИНҚИММАТГА ТУШИШИ МУМКИН

ИБРАТ
Элимиз қадим-қадимдан илм-фан, маъ-

навият, маърифатга ташна бўлган. Улар 
яратган илму урфон миллатимиз мулки, 
инсониятнинг бебаҳо бойлигидир. Қуйида 
ана шундай илм фидойиларидан бири — 
қишлоқ хўжалик фанлари доктори, про-
фессор, “Шуҳрат” медали соҳиби Имом 
Раҳматовнинг ибратли ҳаёт йўли   ҳақида 
мухтасар сўз айтишни ният қилдик. 

Мамадиёр ака асли Қарши тумани (ҳозирги 
Нишон)нинг маънавиятли одамларидан бўл-
ган. Кунларнинг бирида эл оқсоқоли,  ўша пайт-
даги вилоят ижроия қўмитасининг раиси бўлиб 
фаолият кўрсатган Чўли ота Бегимқулов уни 
ҳузурига чақириб: “Мамадиёр, қишлоқда сиз-
дан ўтадигани йўқ.  Давлат аҳамиятига молик 
идораларда ишлагансиз. Узоқ фикр-мулоҳаза-
лардан сўнг сизни колхозга раисликка лозим 
кўрдик” – деганида, бу тасодифий таклифдан 
бироз шошиб, розилигини изҳор этди. Гарчи 
у хўжаликда қисқа муддат ишлаган бўлса-да, 
одамларни ҳамжиҳатликка ундади. Шу орада 
ёш Мамадиёр кўнгиллилар сафида фронтга 
отланиб, жангу жадалларда фаол қатнашди. 
Бироқ соғлиғи туфайли урушдан қайтгач, яна 
эл билан ҳамнафас бўлди. Турмуш ўртоғи Мо-
мохол опа, фарзанди Бобоқул билан умргуза-
ронлик қилди. Шу орада иккинчи ўғил дунёга 
келди. Унга Имом деб, эзгу ниятлар билан исм 
қўйишди. Лекин шундай бўлса-да, Иккинчи 
жаҳон урушининг жароҳати Мамадиёр аканинг 
соғлиғига салбий таъсир этган эди. У қирчил-
лама қирқ ёшида бу фоний дунёни тарк этди. 
Эндигина 36 ёшга кирган Момохол опа икки 
ўғли — Бобоқул ва Имомни оқ ювиб, оқ таради. 
Уларга ҳам оналик, ҳам оталик меҳрини берди. 
Мактабда аъло баҳоларга ўқиган Имом ўзи-
нинг тиришқоқлиги, илмга чанқоқлиги билан 
алоҳида ажралиб турди. Бундан кўнгли рав-
шан тортган она: “Ўғлим, сизларнинг ёруғ кун-
ларингизни кўрсам армоним йўқ”, деб дуо қи-
ларди. 2001 йил  90 ёшида ҳаётдан кўз юмган 
онахоннинг илтижолари рўёбга чиқди. Имом 
Раҳматов волидаи муҳтарамасининг дуосини 
олиб кам  бўлмади. Устоз-ўқитувчи Мўмин Ша-
роповнинг математика, Хўжақул Адиевнинг 
физика, Соатбўри Холмуродовнинг кимё фа-
нидан берган сабоқлари Тошкент қишлоқ хўжа-
лик институти (ҳозирги Тошкент давлат аграр 

университети)да таълим олган кезларида 
асқотди.  Айниқса, деҳқончилик, хусусан, пах-
тачилик илмига бўлган қизиқиш амалиётда қўл 
келди. Олий даргоҳдаги таҳсил жараёнида гу-
руҳдошлари ўртасида физика фанидан олган 
билими энг юқори баҳоланганлиги ҳам бежиз 
эмас.

Талабалик йиллари ортда қолди. У олий 
даргоҳдаги таҳсилдан сўнг дастлаб Қарши ту-
манидаги собиқ “Ленинизм”, сўнг эса Энгельс 
номли хўжаликда оддий ҳосилотликдан бош 
ҳосилотликкача бўлган йўлни босиб ўтди. Ке-
йинги йиллар унинг қизғин меҳнат жараёни Ўз-
бекистон пахтачилик илмий-тадқиқот инсти-
тутидаги аспирантура йўналиши билан боғ-
лиқ бўлди. Бу орада И.Раҳматов Ўзбекистон 
пахтачилик илмий-тадқиқот институти Қашқа-
дарё филиалида йўлланма асосида изланиш-
лар олиб борди. Бу ерда илмий ходим, фили-
алнинг суғориш лабораторияси раҳбари, ди-
ректорнинг илмий ишлар бўйича ўринбосари, 

шунингдек, ғўза селекцияси ва янги навлар 
агротехникаси бўлимига раҳбар бўлиб, ўзи-
нинг ташкилотчилиги ва ишчанлигини амалда 
кўрсатди. Ундаги ғайрат-шижоат раҳбарият, 
кенг жамоатчилик томонидан эътироф этилди. 
И.Раҳматов қарийб 10 йил давомида Ўзбекис-
тон пахтачилик илмий-тадқиқот институти-
нинг Қашқадарё филиалига директор сифа-
тида катта кўламдаги ишларни бажаришда 
бевосита бош-қош бўлди. Фидойи раҳбар ил-
мий ишни ҳам бир маромда давом эттирди. У 
1973 йилда “Қарши чўли шароитида ингичка 
толали ғўза баргини тўктириш ва тупини қури-
тиш” мавзусида номзодлик, 1993 йилда “Ғўза 
навларидан мўл ҳосил етиштиришнинг илмий 
асослари” мавзусида докторлик ишини муваф-
фақиятли ҳимоя қилди.

Олиб борилган кўп йиллик тажрибалари  
асосида пахтачиликни ривожлантиришга оид 
кўплаб китоблар ва тавсияномалар яратди. 
Жумладан, “Ғўза агротехникасининг муҳим 

масалалари”, “Ингичка толали ғўза ўстириш”, 
“Деҳқончилик асослари”, “Пахтадан мўл ҳосил 
олиш омиллари”, “Қашқадарё вилоятида эки-
лаётган ғўза навлари агротехникаси”, “Фермер 
хўжалиги раҳбарларига ғўза парвариши бў-
йича тавсияномалар” каби тўпламлари бор.

Илмий фаолиятини Қашқадарё вилоятида 
пахтачиликни  ривожлантиришга  йўналти-
риб, янги ғўза навлари яратилишига алоҳида 
эътибор берди. Илмий изланишларнинг нати-
жасига кўра, шогирди Шукур Жумаев билан 
ҳамкорликда ингичка толали “Қашқадарё-1”, 
“Қашқадарё-5”,  “Қашқадарё-7” ғўза навларини 
яратиб, вилоятнинг чўл минтақасида жойлаш-
ган Касби, Миришкор, Нишон, Косон туманла-
рида ушбу илмий янгиликни жорий этди. 

— Имом ака билан 1986 йилдан буён ҳам-
корликда иш олиб бораяпмиз, — деди унинг 
шогирди, қишлоқ хўжалиги бўйича фалсафа 
фанлари доктори, PhD, Шукур Жумаев. — 
Устоз ниҳоятда талабчан. Илмий ишларни 

чуқур, атрофлича ўрганиб, холисона фикр бил-
диради. Бунинг учун алоҳида вақт ажратади. 

Янги нав яратиш осон иш эмас. Бунинг 
учун камида 10-15 йил вақт кетади. Бир-
гина “ЎзПИТИ-2601” навини яратиш учун роп-
па-роса 13 йил илмий-тадқиқот ишларини олиб 
борганмиз. “ЎзПИТИ-2602” навини яратиш 
учун 15 йил талаб қилинди. 

Дарвоқе, олим томонидан яратилган 
“ЎзПИТИ-2601” нави 2014 йилда фермер хў-
жаликларида ижобий натижа берди. Биргина 
Қарши туманидаги “Нуқробод” фермер хўжа-
лиги ҳосилдорликни 47 центнерга етказди. 
2015-2017 йилларда вилоятда бу нав майдон-
лари қарийб 5 минг гектарга етди. Айни пайтда 
воҳанинг чўл ҳудудларида ушбу нав майдон-
лари йил сайин кенгайиб бормоқда.

— Зиммамиздаги вазифа ғоят катта, — деди 
қишлоқ хўжалик фанлари доктори, профес-
сор И.Раҳматов. — Биз энди “ЎзПИТИ-2601”, 
“ЎзПИТИ-2602”, “Қашқадарё-5” навлари ҳоси-
лини машинада териб олишга мослаштири-
шимиз керак. Бунинг учун пахта селек цияси 
уруғчилиги ва етиштириш агротехнология-
лари илмий-тадқиқот институти Қашқадарё ил-
мий-тадқиқот станцияси Касби туманидаги “Са-
фаров Турсунтош” фермер хўжалигидаги 3 гек-
тар майдонда уруғчилик учун бирламчи оқ ва 
ингичка толали пахта бўйича синов ишларини 
олиб бораяпти. Вилоятдаги пахтачилик кластер 
хўжаликларидаги пахта майдонларида бу нав-
ларнинг машинабоплиги синаб кўрилади. 

Ўтган давр мобайнида пахта селекцияси 
уруғчилиги ва етиштириш агротехнологиялари 
соҳасида кўплаб олимлар камол топди. Уч фан 
доктори, қирқдан ортиқ кичик илмий даража-
сига эга бўлган кадрлар етишиб чиқди. 

— Имом Раҳматов институтимизда ил-
мий маслаҳатчи бўлиб фаолият олиб бора-
япти, — деди қишлоқ хўжалик фанлари док-
тори Ойбек Омонов. — Устоз ёш олимларни 
илм-фанга йўналтиришда уларга энг яқин кў-
макчи. Ҳозирги кунда бу забардаст олим инс-
титутимиздаги 12 нафар лаборатория ходим-
лари билан ҳамкору ҳамдаст. Илмий ишла-
рида мададкор.

Қутлуғ довон — 80 ёшини қарши олган 
устоз  га, бир қанча пахта навларини кашф эт-
ган олимга узоқ умр, илмий изланишлар бахти-
нинг бардавом бўлишига тилакдошмиз.

Ҳусан ТЕМИРОВ.

ПАХТАЧИЛИК ИЛМИ ПАХТАЧИЛИК ИЛМИ 
ФИДОЙИСИФИДОЙИСИ

Турон кутубхонасида 1938 йил 4 ок-
тябрдаги “Қонли қатағон” сиёсатига 85 
йил бўлганлигига бағишлаб, қатағон қур-
бонлари хотирасини ёд этиш мақсадида 
Тарих институтининг Турон кутубхонаси 
ва “Абдулла Қодирий” ижод мактаблари 
билан ҳамкорликда “Қарамлик, қатағон 
ва миллат” умуммиллий илмий йиғин 
бўлиб ўтди. Тадбир очилиш маросимида 
Ўзбекистон Фанлар академияси Тарих 
институти директори, тарих фанлари 
доктори — Азамат Зиё, “Турон” ахборот 
кутубхона маркази директори Дилдора 
Абдуазизова ва “Абдулла Қодирий” но-
мидаги ижод мактаби директори Ҳилола 
Назировалар сўзга чиқиб, совет дав-
рида амалга оширилган қатағон сиёса-
тининг мазмун-моҳияти ва мазкур илмий 
йиғиннинг аҳамияти ҳақида фикр билди-
ришди. Шундан сўнг, Абдулла Қодирий 
авлоди ва унинг номидаги ижод мактаби 
ўқувчиси томонидан Абдулла Қодирий 
ҳаётининг сўнгги кунлари ҳақида маълу-
мотлар бериб ўтилди.

“Қарамлик, қатағон ва миллат” мав-
зусидаги умуммиллий илмий йиғин-
нинг маърузалар қисмида дастлаб сўзга 
чиққан Тарих институти бош илмий хо-
дими Муҳайё Исақова қатағон сиёсати-
нинг иқтисодий ва сиёсий жиҳатлари, 
ижтимоий чекловлар ва маънавий таз-
йиқлар, сунъий тарзда очарчиликлар-
нинг (чунки, “оч инсон исён кўтара ол-
майди, оч қолмаслик учун ҳам туну кун 
ишлашга мажбур бўлади”, деган ғоя 
асосида) ҳудудлар кесимида амалга 
оширилиши баён этилди. Шундан сўнг 
сўзга чиққан маърузачи Дилноза Жамо-
лова “Жадидчилик ва қатағон” мавзу-
сида фикр билдирди. Ушбу маърузада 
дастлаб маънавий ҳаракат сифатида 
шаклланган жадидчиликнинг сиёсий ҳа-
ракатга айланиши сабаблари, ривожла-
ниши ва ўз мевасини бера бошлаши на-
тижасида (Учинчи Ренессанс шаклла-
наётганлиги учун ҳам совет ҳокимияти 
жадидларнинг барчасини жисмонан ва 
маънан йўқ қилишни бош мақсадга айлан-
тирди) жадид чилик ҳаракати етакчилари-
нинг қатағон қилиниши ёритилди. Жади-
дларнинг қатағон қилиниши 3 босқичда 
амалга оширилган бўлиб, булар:

1. 1919 йили Маҳмудхўжа Беҳбудий-
нинг ўлдирилиши;

2. 1929-1931 йилларда Мунавварқори 
Абдурашидхонов бошчилигидаги “Мил-
лий Иттиҳод”ларнинг йўқ қилиниши 

(Тошкент, Жиззах, Наманган, Андижон 
Самарқанд тараққийпарварлари);

3. 1937-1938 йиллардаги оммавий қа-
тағонлар даврида барча жадидчилик ҳа-
ракати аъзолари ва уларнинг издошла-
рининг қирғин қилиниши.

Тарих институти бош илмий хо-
дими Қаҳрамон Ражабов “Совет ҳоки-
мияти томонидан дин ва ишбилармон 
арбобларнинг қатағон қилиниши” мав-
зусида сўз юритиб, унда совет ҳоки-
мияти томонидан сох  та айбловлар би-
лан дин вакилларининг, ишбилармон ва 
тадбиркорларнинг қатағон қилиниши ва 
бу йўлда инсон зоти чидай олмайдиган 
қийноқлардан фойдаланиши ҳақида ба-
тафсил маълумотлар берилди. Қатағон 
сиёсатининг бундай кўринишлари 50-60 
йилларда ва 80-йилларда ҳам такрор-
ланганлиги кўрсатиб ўтилди.

“Қўрбошилар қатағони” мавзусида 
маъруза қилган Тарих институти етакчи 
илмий ходими Феруз Бобоев миллий 
озодлик йўлида курашган, ҳаттоки якуни 
ўлим билан тугашини билса ҳам жанг 
майдонини тарк этмаган қўрбошилар-
нинг қатағон қилиниши ҳақида гапирди.

Абай номидаги қозоқ миллий педа-
гогика университети профессори, тарих 
фанлари доктори Мамбет Койгелдиев 
“Қозоқ миллатпарварларининг 2370-жи-
ноий иши” (Алашўрдачиларнинг тергов 
ҳужжатлари асосида. 1930-1932)” мав-
зусида сўзга чиқиб, Қозоғистон ҳуду-
дидаги қатағон сиёсати, унинг ҳозирги 
кунда ёритилиши хусусида батафсил 
тўхталди. Сўнгги сўз сифатида “қатағон 
сиёсати тарихини холисона ёритиш ва 
халққа етказиш мақсадида тарихчилар-
нинг бирлашиши ва биргаликда лойиҳа-
ларни амалга ошириш” шартлиги ва бу 
масалани кечиктириб бўлмаслиги”ни 
алоҳида таъкидлаб ўтди.

“Туркия манба ва адабиётлари қа-
тағон сиёсати ҳақида” мавзусида сўзга 
чиққан, ушбу мавзуда 2 ой давомида 
Туркиянинг турли шаҳарларидаги ар-
хивларда илмий тадқиқот олиб борган 
Тарих институти “Энг янги давр тарихи” 
бўлими бошлиғи Машҳура Дармонова 
қатағон сиёсатининг Туркияда ёрити-
лиши бўйича маълумотлар берди. Маъ-
рузада қатағон сиёсати даврида Турки-
яга илм олиш учун жўнатилган ва ўша 
даврда Туркияга кетишга мажбур бўлган 
миллий зиёлиларимиз ҳақида, улар то-
монидан ёзиб қолдирилган эсдаликлар 

хусусида сўз борди.
“Қатағон ва маориф” мавзусида сўзга 

чиққан Юлдуз Турсунова (Тарих инсти-
тути таянч докторанти) Туркистон за-
минида Миллий зиёлиларимиз томони-
дан таълим тизими ислоҳ қилиниб, си-
фат кўрсаткичлари йўлга қўйилганини 
кўрган совет ҳокимияти бунинг олдини 
олишга қаратилган сиёсат олиб борил-
гани ҳақида гапирди. Чунки, Совет ҳо-
кимияти яхши билардики, бу заминда 
таълим тизими ислоҳ қилиниб ўз нати-
жаларини берадиган бўлса, бу замин 
ривожланиб, мус тақиллик учун кура-
шиб, унга, албатта, эришиши мумкин 
эди. Шунинг учун ҳам маориф тизимида 
қатағон сиёсатини амалга оширди. Бир-
гина мисол, 1933 йил 27 мартда ВКП(б) 
МК Ўрта Осиё бюроси ўқитувчи кадрлар 
сафини тозалаш ҳақидаги махсус қарор 
қабул қилади. “Тозалаш” деб аталган 
бўлса-да, амалда таълим тизимининг 
фидойи ходимлари, сифатли таълим 
бераётган ўқитувчилар соҳадан четла-
тилади, яъни қатағон қилинади. Совет 
тузуми андозасидаги таълим тизимини 
ўрнатиш учун ҳам маориф тизимида 
миллий кадрларни йўқотиш амалга оши-
рилди.

Совет ҳокимияти ҳаттоки чет элга 
(Туркия, Германия) ўқишга жўнатилган 
талабалардан совет давлати учун ай-
ғоқчилик қилишни талаб қилиш ҳолат-
лари ҳам кузатилган. Бош тортган та-
лабалар эса таътил вақтида уйларига 
қайт гач, сиёсий айбловлар қўйилиб қа-
моққа олинган ёки ўқишга қайтиб бори-
шини чеклаб қўйишган. Ўз ватанидаги 
бундай қатағон сиёсатидан хабар топ-
ган айрим талабалар эса ватанига қайт-
масдан, ўша давлатларда қолишга маж-
бур бўлишган. Бугун совет даврининг 
ижобий томонларини кўрсатишга ури-
наётган, тарғиб қилаётганларнинг бу ҳа-
ракатлари асоссиз эканлигини кўрсатиш 
учун ҳам халқимизга ана шу давр тари-
хини холисона кўрсатишимиз, еткази-
шимиз керак. Совет ҳокимиятининг қа-
тағон сиёсати сабаб 100 минглаб айб-
сиз бўлган халқимиз уйғоқ қатламининг 
турли қийноқлардан сўнг отилгани ёки 
узоқ муддатга қамаб юборилгани, сургун 
қилиниб, бадарға этилганини ҳеч қайси 
омил билан оқлаб бўлмайди.

Завқибек МАҲМУДОВ,
ЎзФА Тарих институти кичик илмий 

ходими.

РИХ

ҚОНЛИ 38-ЙИЛҚОНЛИ 38-ЙИЛ
Тошкентда “Қарамлик, қатағон ва миллат” деб номланган илмий йиғин бўлиб ўтди

Бундан 85 йил муқаддам (1938 йил, 4-14 октябрь) 
шўролар давлатининг қатағон машинаси сабаб мил-
лий давлатчилик тарихимизда ҳеч қачон унутиб 
бўлмас воқеа – “қонли октябрь” воқеалари юз бер-
ган эди. Тошкентда 1938 йил 4-14 октябрь кунлари 
бўлиб ўтган СССР Олий суди Ҳарбий Коллегияси-
нинг қўшма йиғилиши баёнотига биноан Абдурауф 
Фитрат, Чўлпон, Абдулла Қодирий, Ғози Олим Юну-
сов, Қаюм Рамазон, Отажон Ҳошимов, Мажид Қоди-
ров, Худойберган Девонов, Раҳим Иноғомов, Усмон 
Эшонхўжаев сингари 500 га яқин давлат ва ҳукумат 
раҳбарлари, олимлар, ёзувчилар, шоирлар, журна-
листлар ўлим ҳамда узоқ муддатга қамоқ жазосига 
ҳукм қилинган эди.

ЁШ ЖУРНАЛИСТЛАР — 
УЮШМА АЪЗОЛАРИ САФИДА!

Ислом Асилбеков, 2023 йилда  Ўзбе-
кистон журналистика ва оммавий комму-
никациялар университетини босма ОАВ 
йўналиши бўйича тамомлаган. 2021 

йилда “Мард ўғлон” давлат  мукофоти билан тақдирланган. 
Ҳозирги вақтда “Hurriyat” газетаси етакчи мухбири.

Бугунги кунда “Renessans TV” телеканалида “Оvоzа” ин-
формацион дастури мухбири сифатида фаолият олиб бо-
раётган Нурулло Расуловни ҳам шундай иқтидорли ёш жур-
налистлар қаторига киритиш ва бу рўйхатни яна давом эт-
тириш мумкин. 

Хўш, биз юқорида тилга олган ёш журналистларни қан-
дай жиҳатлар бирлаштириб туради? Улар 2-3 тадан чет тил-
ларини мукаммал билишади, тезкор замон билан ҳамна-
фас, ижтимоий фаол, янада муҳими, ҳали ёш бўлишларига 
қарамасдан, журналистика соҳасида ўз сўзини айта олган 
ва эътирофга сазовор бўлган. Демак, Ўзбекистон Журна-
листлар уюшмаси аъзоси бўлишга тўла муносиб номзод-
лар десак, муболаға бўлмайди.     

Ўзбекистон Журналистлар уюшмаси раиси в.б. Холму-
род Салимов уюшма аъзолигига қабул қилинган Сабина 
Алимова,  Беҳруз Худойбердиев,  Нурилло Расулов ва Ис-
лом Асилбековга янги намунадаги аъзолик гувоҳномала-
рини топширар экан, уюшма аъзоларига яратилган имко-
ниятлар, медиа соҳа ривожи йўлида амалга оширилаётган 
кенг кўламли ишлар   ҳақида сўз юритди.

Хусусан, журналист ва таҳририят ходимларини хориж 
мамлакатларига тажриба алмашиш, стажировка ўташ, ну-
фузли медиа тадбирларда иштирок этиш учун юборишда 
уюшма аъзоларига алоҳида эътибор қаратилишини таъки-
длади.

— Ҳар қандай рағбат ва эътироф ижодкорга куч беради, 
илҳом бағишлайди, — деди  Ислом Асилбеков. — Ёш бўли-
шимга қарамай, устозлар томонидан эътироф этилиб, Ўз-
бекистон Журналистлар уюшмаси аъзоси деган номни оли-
шимнинг ўзи масъулият. Табиийки, масъулият бор жойда 
тинимсиз меҳнат, сўзингиз, қаламингиз билан инсонлар 
қалбига кириб бориш вазифаси ётади. 29 ёшимда уюшма 
аъзолигига қабул қилинганим, албатта, мазкур тизимда 
ёшлар билан ишлашнинг янги механизмлари ривожланаёт-
ганидан, ёш журналистлар билан ҳамкорликда кўплаб лой-
иҳалар амалга оширилишидан далолат беради. Уюшма аъ-
зоси деган номни оқлашга сидқидилдан ҳаракат қиламан.

ИЖОДКОРЛАР БИЛАН УЧРАШУВ
“Туркий адабиёт дурдоналари” мажмуасини тайёр-

лашда иштирок этган ижодкорлар куни кеча Самарқанд 
вилояти Матбуот уйида бўлишди. Меҳмонлар дастлаб 
Ўзбекистон Журналистлар уюшмаси вилоят бўлими, 
“Зарафшон”, “Самаркандский вестник” ва “Овози Са-
марқанд” газеталари таҳририяти фаолияти билан та-
нишди.

Тадбирда уюшманинг вилоят бўлими раиси А.Ҳайдаров, 
“Зарафшон” ва “Самаркандский вестник” газеталари бош 
муҳаррири Ф.Тошев таҳририятлардаги ижодий муҳит, жур-
налистларга яратилган шароитлар, янгилик ва хабарлар-
нинг ёритилиши ҳақида маълумот берди.

Учрашув давомида меҳмонлар вилоят матбуоти тарихи 
музейи билан танишдилар. Улар бу ерда вилоят, туман ва 
шаҳар газеталарининг архив маълумотлари, тахламлар, 
таҳририятда ишлаш билан боғлиқ тарихий манбаларни кўз-
дан кечирди. 

“МАҲОРАТ МАКТАБИ”: 
МАВЗУ ТАНЛАШ МАҲОРАТИ 

Ўзбекистон Журналистлар уюшмаси Қорақалпоғис-
тон бўлими қошида атоқли журналист Шарап Уснатди-
нов номидаги “Маҳорат мактаби” ташкил этилиб, фао-
лият олиб боряпти.

Куни кеча ушбу “Маҳорат мактаби”нинг навбатдаги 

машғулоти Бердақ номидаги Қорақалпоқ давлат универ-
ситетининг филология факультети журналистика таълим 
йўналиши талаба-ёшлари иштирокида ўтказилди. Машғу-
лотни Ўзбекистон Журналистлар уюшмаси аъзоси, “Маҳо-
рат мактаби” раҳбари Раўаж Отарбаев “Шарап Уснатдинов-
нинг мавзу танлаш маҳорати” мавзусида олиб борди. 

Машғулот давомида ёзувчи ва журналист Ш.Уснатдинов-
нинг “Кимге кеш, кимге таң сəҳəр” (“Кимга кеч, кимга тонг 
саҳар”), “Соңғы аңшы” (“Сўнгги овчи”) китоблари ва газета-
ларда турли йилларда чоп этилган мақолалари таҳлил қи-
линди. Талаба-ёшларга таниқли ижодкорнинг ҳаёт йўли ва 
асарлари ҳақида маълумотлар берилди.

“БИР ҚАТИМ НУР” 
КИТОБИ ТАҚДИМОТИ

Навоий вилояти Кармана тумани Ахборот-кутубхона 
марказида тажрибали журналист Салима Умарованинг 
“Бир қатим нур” номли китоби тақдимоти ўтказилди.

Ўзбекистон Журналистлар уюшмаси Навоий вилояти бў-
лими, Навоий педагогларни янги методикаларга ўргатиш 
миллий маркази, Ўзбекистон Ёзувчилар уюшмаси вилоят 
бўлими ҳамкорлигида ташкил этилган мазкур тадбирда 
ОАВ вакиллари, шоир ва ёзувчилар, ўқитувчи ва мураббий-
лар, кутубхона ходимлари, журналистлар ҳамда китобхон 
ёшлар иштирок этди. 

Маънавий-маърифий тадбирда Салима Умарованинг 
“Бир қатим нур” китобига киритилган ҳикоя, қисса ва бошқа 
маърифий битиклар, уларда акс этган қаҳрамонларнинг 
кечмиши тўғрисида ва бу асарларнинг шахс тарбиясидаги 
ўрни хусусида сўз юритилди.

  — Кутубхонамизда мавжуд бўлган ҳар бир китобнинг ўз 
ўқувчилари бор. Агар яхши китоб бўлса, албатта, ўқувчилар 
орасида қўлма-қўл бўлиб кетади, — деди Кармана тумани 
Ахборот-кутубхона марказининг Ахборот-библиография 
хизмати раҳбари Лайло Наврўзбаева. — Салима Умарова-
нинг китоблари ҳам ўқувчилар томонидан кўп ўқиладиган 
адабиётлар сафида эканлигини алоҳида эътироф этиш ло-
зим. Ижодкорнинг нафақат назм йўналишида, балки наср 
йўналишида ёзган асарлари ҳам китобхонлар қалбидан 
чуқур жой олаётгани қувонарлидир. 

Тадбирда Салима Умарованинг шогирдларидан Раъно 
Раббимова, Жамшид Бўронов ва Латофат Ражабова сўзга 
чиқиб, устоз-ижодкорнинг сермаҳсул ижоди, ибратли хис-
латлари, журналистлик фаолиятида эришган ютуқлари 
ҳамда “Бир қатим нур” номли янги китобига киритилган ҳи-
коялар ва маърифий битикларнинг маънавий ҳаётимиздаги 
аҳамияти тўғрисида тўхталиб ўтишди.

Ўзбекистон Журналистлар уюшмаси Ахборот хизмати.

1 - á.

Аммо ҳамиша шундай. 
Гапни нимадан бошлаш, са-
фар давомидаги таассурот-
ларни ҳикоя қилиш сира осон 

бўлмайди. Чунки ўқувчига бор кўрган-кечирган 
воқеалар, таассуротлар тафсилотини сўзлаб 
беришнинг қизиғи бўлмаслиги мумкин. Шундай 
бўлса-да, таассурот ва ҳайратлар шунчалар 
мўл, бойки, уларнинг бари ҳақида ўртоқлаш-
гинг келаверади.

Аввало, ўтган ҳафтадаги 4 кунлик сафар 
учун ташкилотчиларга сўзимиз аввалида мин-
натдорлик билдириб ўтиш фарздир. Хусусан, 
Тожикистон Республикасининг Ўзбекистондаги 
фавқулодда ва мухтор элчиси Абдужаббор 
Раҳмонзода жанобларининг ёрдами, ташаб-
буси, сафар давомида Тожикистон Энергетика 
ва сув захиралари вазирлигининг яқиндан бер-
ган кўмагидан миннатдормиз. Ўзбекистон ва 
Тожикистон ташқи ишлар вазирликларининг 
вакилларига ҳам катта раҳматлар айтиш жоиз.

Тожикистон — улкан тоғлар, дарёлар, гўзал 
табиат, ГЭСлар мамлакатигина эмас, балки 
азалдан ўзбекка дўст, биродар бўлган мард ва 
танти одамлар юртидир. Бу юртга қадам қўй-
ган меҳмон борки, ҳайратларга ошно бўлмас-
лигининг иложи йўқ.

Сафарда эса ҳамроҳларинг, сафдошларинг 
ўзингга яқин, дилингга яқин кишилар бўлса, 
омадинг келгани шу экан. Чунки гап-гапга қў-
шилади, узоғинг яқиндай бўлади. Неки мурод 
қилган бўлсанг, албатта, барига эришасан. Та-
ниқли устоз журналист, “Sevimli” телеканали-
нинг фидойиларидан бири Шоқаҳҳор Сали-
мов, жасоратли инсон, моҳир тележурналист, 
публицист, “Mahalla” телеканали етакчилари-
дан бири, жаҳонгашта журналист Рўзибой Қўл-
дошев ва Ўзбекистонда хизмат кўрсатган жур-
налист, “XXI аср” газетасининг Бош муҳаррири 
Норқобил Жалил билан сафаримиз қандай ўт-
ганини сезмай қолдик.

Аммо яхши эслаймиз. Бундан 6-7 йил олдин 
юртдошларимизнинг Тожикистонга бориб-ке-
лиши ёки тожикистонликларнинг Ўзбекистонга 
келиб кетиши ҳақида ўйлашнинг ўзи муш-
кул эди. Асрлар давомида дўст-биродар, қу-
да-анда бўлган бу икки юрт кишиларининг йўл-
лари симтиканлар билан тўсилган, ундан кўра 
океан ортига бориб келиш осонроқ эди.

Ҳа, бу сир эмас. Ҳатто чегара ҳудудлардаги 
икки юртнинг одамлари худди катта қамоқхо-
надаги маҳбуслар каби узоқдан бир-бирла-
рига қўл силкитиб, овозларининг борича бақи-
риб-чақириб сўзлашганлар, бир дарёнинг ёки 
ариқнинг у ёқасидан бу ёқасига ўтишнинг асло 
имкони бўлмаган-да. Қондошлар, қариндош-
лар бир-бирларининг меҳрларига зор, чега-
раларга тақатақ қулфлар уриб ташланган эди. 
Бугун-чи?

Хайриятки, бу кунлар ортда қолди. Бугун 
ҳар икки давлат чегарачиларининг муносабати 
самимий, илиқ. Бор-йўғи беш дақиқага қол-
масдан Ўзбекистондан Тожикистон ҳудудига 
ўтилди. Бунинг учун Ўзбекистон Республикаси 
Президенти Шавкат Мирзиёев ва Тожикистон 
Президенти Имомали Раҳмон жанобларини 
ҳақли равишда ҳар икки халқ алқамоқда. Ана 
шундай ёруғ ўзгаришларга, дўстона муноса-
батларга энди ҳеч қачон кўз тегмасин, – дея 
ҳамкасб дўстларимиз билан сафарни давом 
эттирдик.

Тожикистоннинг Сўғд вилояти, бу қадим 
юртдаги илк учрашувлар, янги дўстлар би-
лан танишув ва мамлакат пойтахти Душанбе 
шаҳри билан боғлайдиган Шаҳристон довони-
дан ўтишдаги ҳаяжон, яширмаймиз, озгина ҳа-
дик билан ўтган лаҳзаларни таърифлашга сўз 
ожиз. Туркистон тоғ тизмаларининг осмонта-
лаш чўққилари, булутлар бағрини тешиб ўт-
ган ўткир қоялар, ям-яшил арчазорларга бур-
канган бу жаннатий гўшаларда  энг қадим 
номларни олган юзлаб тоғ қишлоқлари... Бу 
қишлоқларнинг кўзга яхши кўринадиган, дилга 
пайваста бўладиган, ҳеч қачон эскирмайдиган 
номлари жуда иссиқ, ёқимли туюлгани учун 
ҳам машинада кетаётиб, ҳамроҳларимиз бу-
гунги “замонавий пластик дафтар” — шапалоқ-
дек телефонларимизга ёзиб боравердик. Улар: 
Ўроқли, Чорбоғ, Сўфи Ориф, Қўрғонча, Ла-
кат, Яккатол,  Вахдат, Янгиқўрғон, Чашмасор, 
Обизилол, Қадамжо, Далён, Сурхи, Обжувоз, 
Қалъачаи калон, Куруш, Сарой, Сурхий, Қади 
об, Сино, Обигарим... Шу ва бошқа ўнлаб ма-
кон номларидаги жойларда шундай гўзал ман-
зараларнинг шоҳиди бўлдикки, қаранг, қандай 
жаннатий жойларда яшашаркан, деймиз бу ер-
даги гўзал табиатдан ҳайратимиз ошиб. Яна 
ўнлаб катта-кичик дарёлар. Уларнинг ҳамма-

сини эслаб қолиш қийин, албатта. Варзоб, Ях-
ноб, Пите, Фондарё, Кумарих, Чирино-Конда-
ра-Гажне-Тагоб, Такфон-Ғабируд... Тип-тиниқ 
ва осмон рангидек кўм-кўк бўлган зилол сув-
лар оқаётган тоғ дарёларининг бари Зараф-
шонга, Амударёга келиб қуйилади.

Истеъдодли журналист, жаҳонгашта публи-
цист Рўзибой Қўлдошев сафаримизнинг илк 
таассуротлари ҳақида ўзининг “Facebook”даги 
саҳифасида шундай ёзди:

“Суғд вилоятининг қадимий шаҳарларидан 
бири бўлган Истаравшанда қисқа фурсат тўх-
таб, мамлакат пойтахти Душанбе шаҳрига йўл 
олдик. Суғд вилоятини Душанбе шаҳри би-
лан боғлайдиган Шаҳристон довонининг бош-
ланиш жойига етгач, йўлнинг икки томони-
даги қалин арчазорлар ва баланд тоғларнинг 
ажиб кўринишларидан ҳузурланиш, тоғнинг 
мусаффо ҳавосидан сипқормоқ мақсадида 
автомашинадан тушиб, бизга пешвоз чиққан 
ҳайбатли чўққилар пойида тўхтадик. Туркис-
тон тоғ тизмаларининг энг баланд ва арча-
зор чўққилари шу манзилда қўним топган. Бу 
ердан бир оз кунчиқар томонда яна бир пур-
виқор тоғ чўққиси бор. Уни Осмон яйлов дей-
дилар. Осмон яйловнинг этагидаги мўъжаз-
гина қишлоқда каминангиз туғилган. Қизиқ 
томони шундаки, мен шу ерда туғилиб, ўсган 
бўлсам-да, осмонўпар Шаҳристон довонидан 
юрмаганман. Душанбе шаҳрига ҳам келма-
ганман. Ўрта мактабни битирибоқ Тошкентга 
ўқишга бориб, кейинги ҳаётим қадрдоним — 
Тошкентимга боғланиб кетди. Агар шундай деб 
айтиш жоиз бўлса, мен ўзимни ўта бахтли ин-
сон деб ҳисоблайман. Чунки, Парвардигори 
олам мени иккита қондош ва қардош халқнинг 
фарзанди этиб яратди”.

Ҳа, шундай. Биз шунинг учун ҳам Рўзибой 
акага ҳазиллашиб: “Бизга раҳмат дейишингиз 
керак, биз бўлмасак, Ўратепада туғилган бўл-
сангиз ҳам Шаҳристоннинг бу қўрқинчли, лекин 
гўзал довонидан ўтмаган, Душанбе шаҳрига 
ҳам бормас эдингиз”.

— Ҳа, — дейди Рўзибой оға. — Бунинг учун 
сизларга “ҳақ” беришим керак!

— “Эримай” ҳам кўринг-чи, ҳамма сирла-
рингизни шу ердаги қариндошларингизга ай-
тиб бераман”, — дея “пўписа” қилади Норқо-
бил Жалил.

Яна бир устоз ҳамкасбимиз Шоқаҳҳор ака 
Салимов ҳам асли шу заминда туғилиб ўсган. 
Бугун Тошкентда яшаб, журналистика соҳа-
сининг фидойиларидан бирига айланган. Ай-
нан шу йил у халқаро “Олтин қалам” мукофоти 
соҳиби бўлди. Кўп йиллик самарали меҳнат-

лари учун яна Президентимизнинг Фармонига 
биноан юксак “Дўстлик” ордени билан муко-
фотланди.

Сафар давомида дастлаб Истарафшанда 
қисқа фурсат тўхтадик. Бизни бу ерда Иста-
рафшан шаҳар ҳокимлигининг ишлар бошқар-
маси бошлиғи Тоҳир Абдувоҳидов ва Шоқаҳҳор 
аканинг туғишган иниси, яъни акалари Тошбой 
Муҳаббатов кутиб олишди.

— Бу киши менинг туғишган акам бўлади. 
Исмлари Тошбой, Республикада хизмат кўр-
сатган артист, Халқ таълими аълочиси, ўз-
лари тарих муаллими. Лекин санъатни бир 
зум унутмаган, — дея бизни гўзал қўшиқлар 
куйлаб хушнуд этган дўппи кийган камтарин 
инсон билан таништирар экан. — Акамиздан 
миннатдор бўлишим керак, чунки ота-онамиз 
“Тошбой” исмини бекорга қўймаган-да, оила-
мизда фарзандлар туравермагач, ният қилиб, 
ирим қилиб шундай исм қўйишган. Ана шундан 
кейин мен туғилганман. Бўлмаса... – дея ку-
лади Шоқаҳҳор ака.

— Ўзбекистон Президентидан, ўзбек халқи-
дан жуда миннатдормиз. Чунки Тожикистон 
билан азалий дўстлик алоқалари тикланди. 
Ҳозирги кунда бемалол бир пайтлардагидек 
бориб келяпмиз. Ҳатто ҳафтада турли бозор-ў-
чар учун Самарқандга, Сирдарёга, Тошкентга 
бориб келадиган қанча юртдошларимиз бор, 
— деди Тоҳир Абдувоҳидов.

Сафарнинг биринчи куни Душанбе шаҳрига 
етиб келдик. Довонда қурилган бир нечта 5- 
5,6 километрлик туннеллардан ўтиб, бу йўл-
ларнинг ниҳоятда сифатли эканлигидан ҳай-
ратландик. Эртаси эса Тожикистонда ишлаб 
чиқарилаётган электр энергиясининг салмоқли 
қисмини берадиган нурчилар шаҳри — Нурак 

шаҳрига бордик. Бу ерда Нурак гидроэлектро-
станцияси имкониятлари билан яқиндан та-
нишдик. Кунига қарийб соатига 3 минг мега-
ватт барқ ишлаб чиқарадиган ушбу ГЭС раҳ-
бари Фазлиддин Шаҳиддинов шу ерда қарийб 
50 йилдан зиёд меҳнат қилиб келаётган тажри-
бали инсон экан. Унинг айтишича, ишни оддий 
усталикдан бошлаб, ушбу улкан мажмуа раҳ-
барлигига қадар бўлган йўлни босиб ўтибди. 
ГЭСда 750 нафардан зиёд киши меҳнат қи-
лади. Энг қизиғи, Нурак ГЭСи Гиннеснинг ре-
кордлар китобига нима учун киритилганини 
биласизми? Чунки бу ГЭС дунёда ўзининг та-
биий тўғон платина қурилишининг зичлиги ва 
зилзилага бардошлилик даражаси юқори экан-
лигидан ташқари, қурилиш баландлиги 300 ме-
трдан ошганлиги учун. Жаҳонда эса бундай 
тўғонлар бошқа учрамайди. Чунки бу тўғон 
платина қурилиши табиий қум-шағал, тош зич-
лиги билан ажралиб туради. Дунёдаги аксар 
йирик тўғонлар эса бетон қоришмалари асо-
сида мустаҳкамланган.

— Ўзи мен ҳеч қачон журналистларга интер-
вью беришни ёқтирмас эдим. Сизларга нима 
бўлди-ю, камераларингизга қараб кўп сўзлаб 
юбордим. Илтимос, газетага ёзсаларингиз ҳам, 
телевидениеда кўрсатмасангиз, — дейди Ф.
Шаҳиддинов камтарлик билан.

Шу куни Нурак ГЭСи мажмуасидан қайт-
гач, куннинг иккинчи ярмида мамлакатдаги ну-
фузли ўзбек нашрларидан бири “Халқ овози” 
ҳамда тожик тилида чоп этиладиган “Садои 
Мардум” рўзномалари таҳририятида ҳам ҳам-
касб дўстларимиз билан суҳбатлашдик. Маъ-
лумки, бугун дунёнинг барча босма нашрла-
рига ҳам осон бўлаётгани йўқ. Чунки “ҳамма 
жойда ҳам хўроз бир хил қичқиради” деганла-
ридек, интернет ўзининг “оламшумул” карома-
тини кўрсатмоқда. Айримлар “ахборотни ма-
нави телефондан олавераман-да” деб юрган 
бир пайтда, газеталарнинг ўрни, аҳамиятини 
тушунган тушунади, албатта. Биз тожик ҳам-
касбларимиздан сўрадик: 

— Сизларда газеталарга муносабат қан-
дай?

— Ёмон эмас, — деди “Халқ овози” газе-
таси бош муҳаррири Ёқубжон Абдуманнон-
зода. – Нашримиз тўлиқ бюджет томонидан 
молиялаштирилган. Обунадан тушадиган маб-

лағларни эса қўшимча имкониятларимизни 
ривожлантириш учун йўналтирамиз. Обунани 
ташкил этиш, уюштиришга ҳукумат кўмак бе-
ради. Ҳозирги пайтда 8 минг ададда чоп этил-
моқда. Тожик тилида чоп этилаётган ҳукумат 
нашри ҳисобланган “Садои Мардум” рўзно-
маси эса 40 мингга яқин ўқувчиларига эга. 

Сафаримизда кўзда тутилган асосий ман-
зиллардан бири бу, шубҳасиз, Тожикистонда 
бир неча йиллардан буён қурилаётган “Роғун” 
ГЭСи эди. Умуман олганда, бу мамлакатда 14 
та ГЭС фаолият юритмоқда. Уларнинг энг йи-
риги бўладиган “Роғун” ГЭСи эса 2030 йилгача 
тўлиқ қуриб битказилиши кўзда тутилган.

Роғун ГЭСига оид бизнинг саволларимиз 
кўп эди, албатта. Тожикистоннинг Вахш дарёси 
қулоқ бошида қурилаётган ушбу гидроэлектро-
станциясининг Марказий Осиё мамлакатлари, 
хусусан, Ўзбекистон учун хавфли томонлари 
бўлиши мумкинлиги кўп таъкидланиб келинган. 
Аслида, бу тўғонни қуриш ғояси собиқ СССР 
томонидан тасдиқланган бўлиб, дастлаб 1976 
йилга келиб қурилиши бошланиб, сўнгра тўх-
таб қолгани айтилади. Баҳайбат тўғон салкам 
355 метр баландликка эга. 6 та улкан агрегат-
нинг ҳар бири 600 мегаватт кучланишда, жами 
3600 мегаватт, яъни соатига қарийб 17 милли-
ард киловатт электр токи ишлаб чиқариш им-
кониятига эга бўлиши мумкин. Ҳозирда ГЭС-
нинг иккита агрегати тўлиқ ишга тушган бўлиб, 
лекин айни пайтда тўғонда сувнинг камлиги 
боис, битта тармоғи ишлатилаётган экан.

Шундай қилиб, афсонавий “Роғун” электро-
станцияси фаолияти билан танишдик. Унинг 
қурилиш жараёнида ҳозирги пайтда 20 минг-
 га яқин ишчи ва муҳандислар меҳнат қилиш-
моқда. Австрия, Германия, АҚШ, Хитой, Россия 
ва бошқа ўнлаб ривожланган хорижий мамла-
кат мутахассислари иштирокида қурилаётган 
улкан тўғонга бориш учун дастлаб ГЭС ходим-
лари ҳамроҳлигида йўлга тушган “Toyota” ру-
сумли автомашина кўзимизга, аниқроғи тас-
саввуримизда,  бу тоғ йўллари сабаб бўлса ке-
рак, гўёки ўзимизнинг “Matiz”дек туюлиб қолди. 
Тўғоннинг асосий қурилаётган бўғозига бор-
гунимизча улкан тоғлар бағрини ёриб бунёд 
этилган боши-адоғи йўқдек  туннеллардан ўтиб 
борар эдик. Гўёки ўзимизни “тоғости шаҳарча-
си”га тушиб қолгандек ҳис қилардик.

Тоғлар остида қурилган туннеллар шунча-
лик кўп ва шахмат тахтаси монанд эдики, тун-

нел йўллари бир-бирига туташиб кетган эди. Бу 
ер ости йўлларида қатнаётган улкан турли хил 
юк ташувчи автолар, замонавий, баҳайбат тех-
никаларнинг кети узилмас эди. “Туннелда ҳам 
“пробка” бўлишини биринчи бор кўришим”, дея 
кулди Рўзибой ака Қўлдошев. Тожик забонида 
бу қурилиш ҳақида маълумот бериб бораёт-
ган “Роғун” ГЭСининг инженерлик мониторинги 
бошқармаси бошлиғи Нурилло Ғозиевнинг га-
пини эса Шоқаҳҳор Салимов бизга тез ва жуда 
содда тарзда таржима қилиб борар эди.

Албатта, бундай тўғонлар ҳар йили ёхуд 
ҳар мамлакатда ҳам қурилавермайди. Уни бу-
нёд этиш ва халқ хизматига йўналтириш учун 
бир неча ўн йиллар керак бўлади. Лекин бизни 
кўпроқ ГЭС қурилишининг аҳамияти билан бир 
қаторда, унинг оқибатлари, мустаҳкамлиги, Ўз-
бекистонга таъсири қизиқтирар эди.

— Тўғон қурилиши айримлар “башорат” қил-
ганидек  ҳеч қандай сув захираларининг қўшни 
мамлакатларда камайишига олиб келмайди. 
Чунки унда ишлатиладиган сувнинг ҳатто бир 
литри ҳам қаёққадир исроф бўлиб йўқолмайди, 
балки махсус агрегатни айлантиришга хизмат 
қиладиган кучли сув ҳажми ўз оқимида давом 
этади. Тўғонга етадиган сув ҳажми эса секин- 
асталик билан барча республикалар эҳтиё-
жини ҳисобга олган ҳолда ва ўзаро келишил-
ган асосларда маълум миқдорда йиғиб бори-
лади. Тўғон учун керак бўладиган сув миқдори 
20 йил давомида тўпланади. Бу миқдор ҳаж-
мини яширишга ҳожат йўқ. Ёхуд “Роғун” ГЭС 
тўғонининг фавқулодда ҳолатларда ёрилиб ке-
тишидан ҳадиксираш, унинг фожиаларни кел-
тириб чиқариши ҳақидаги хавф-хатарлар ўрин-
сиз эканлигини сизларга очиқ маълум қилиши-
миз лозим. Бунинг учун аввало тўғонда амалга 
оширилаётган қурилиш жараёнлари билан та-
нишишингиз керак. 

Шундай. Минг бор эшитгандан кўра, бир бор 
кўрган афзал. Тўғон қурилиши билан танишиш 
учун устоз ҳамкасбларимиз ГЭС мутахасси-
сини саволларга кўмиб ташлади.

Тўғон ҳақида унинг фақат истиқболли та-
рафларини сўзлаб берган Ғозиев Нурилло 
Абдуллаевич “Роғун” ГЭСида қачондан буён 
ишлайди ва унинг ишонч билан билдираётган 
фикрлари қандай илмий ва амалий  асосларга 
эга? 

Абдирасул ЖУМАҚУЛ.
(Давоми келгуси сонда)

ТОЖИКИСТОН ТААССУРОТЛАРИТОЖИКИСТОН ТААССУРОТЛАРИ

ХОРИЖЁД ЭТИБ

Музайяна опанинг “Оқ олма, қизил олма” деб 
номланган халқ оғзаки ижодиёти термаларидан ту-
зилган китоби халқимиз орасида жуда машҳур эди. 
Уларни  санъаткорларимиз қўшиқ қилиб куйлашар, 
қиз базм ва никоҳ тўйларида халқимиз томонидан 
бурро-бурро қилиб айтиладиган бундай жонбахш қў-
шиқлар юракни ҳаприқтириб юборарди.

Сочини ювганлар орқага ташлар,
Ошиғин кўрганлар кунда бир яшар.
Орада душманлар ўтдай туташар,
Душманни куйдириб кунда кел, ёрим.

Қораман тагида қараб турганим,
Қора қошли рўмол ўраб турганим,
Сен у ёқда, мен бу ёқда турганим,
Душманни куйдириб кунда кел, ёрим.

Шойи кўйлагимни киймасам бўлмас,
Яқосин дазмоллаб илмасам бўлмас,
Энди сен болани севмасам бўлмас,
Душманни куйдириб кунда кел, ёрим.

Эшиттиришимизнинг биринчи иштирокчилари 
Музайяна  Алавия,  Ҳабибулло Қодирий, Ориф Али-
махсумов, Ориф Ҳотамов, Карим Маҳмудов, Ма-
лоҳат Дадабоева, Коммуна Исмоилова ва респу-
бликамизнинг ўша пайтдаги кўзга кўринган улуғлари  
эди. Ке йинчалик улар давра суҳбатининг доимий 
иштирокчиларига айланишди. Улар келишганида, 
редакциямизнинг кичкина хонаси файзга тўлиб ке-
тар,  гўё  улуғ дарёларнинг уммонга қуйилган пай-
тидаги қудратли шовуллашлари қулоққа чалинган-
дай бўларди. Даврани ҳамиша Музайяна Алавия 
бошлаб берардилар. Опа шошилмасдан салобат 
билан, дона-дона қилиб гапириб, даврадошларини 
ўзига мафтун қилиб қўярдилар. Халқ оғзаки ижоди-
дан иқтибослар келтирганида гўё ҳар бир сўзлар, 
ҳар бир термани ҳовучида дур каби тутиб тургандек 
туюларди.

Ул қошим ҳам бул қошимнинг ораси бир қилча бор,
Сенсиз  ўтган умримнинг, ёр,  
            соати бир йилча бор, 
— дердилар ва худди бир пиёла зилол чашма-

нинг сувини мириқиб ичаётгандай чиройли қилиб 
“оҳ”  деб қўярдилар.

Мен ҳар сафар Музайяна Алавияни тинглага-
нимда, халқ оғзаки ижоди дурдоналарининг асл ва 
гўзаллигидан ҳайратга тушардим. Эҳҳе! Ўзбекис-
тоннинг ҳар бир қарич ерини тўрт фасл  гоҳ уловда, 
гоҳ пиёда кезган бу муҳтарама аёлнинг томирларида 
қадимий аждодларимизнинг табаррук қони оқарди. 
Унда чўлда ўсган ёвшанлар, тоғ кийикўтлари ифори, 
қўшиқ бўлиб тўкилиб, узоқ асрлар она заминга баҳор 
ёмғирлари каби сингган,  яна ям- яшил майса бўлиб 
кўклаган – халқ дардини асрлар мобайнида дил-
дан-дилга, тилдан-тилга кўчирган, истибдод кишан-
лари йўқ қилиб юбормаган кўҳна оҳанг қўшиқ бўлиб 
оқиб ётарди.  Музайяна Алавиянинг дафтарга халқ 
оғзидан ёзиб олган қўшиқлари сирли битикларни — 
кўҳна музейни  эслатарди менга…

“Ҳатто жадид маърифатпарварлик ҳаракати 
бошланган ХIХ аср охири — ХХ аср бошларида ҳам 
ҳеч ким Каспий денгизидан Олтой тоғларигача бўл-
ган кенгликда истиқомат қилган туркий халқлар 
оғзаки дурдоналарини ёзиб олиш лозимлигини ўй-
ламаган. Айниқса, “тўрт девор” ичида яшаган, бе-
гона эркак билан ҳамсуҳбат бўлиши  гуноҳи азим 
ҳисобланган аёлларнинг достончилик, ривоятчи-
лик, қўшиқчилик ва мақолчилик ижоди намунала-
рини авлодларга қолдириш имкони бўлмаган ва шу-
нинг учун улар тарих қарига сингиб кетаверган”, 
– деб ёзган эди академик Наим Каримов “Атоқли 
фольклоршунос олима ва шоира” мақоласида.

Музайяна опанинг ёшлиги ҳам фақат ўзигагина 
хос бўлган.  “Самарқанд билим юртига ўқишга ки-
раётганимда, ариза ёзинг, дейишса, қандай ёзили-
шини билмай шеър билан ёзганман. Отам ўз дав-
рининг атоқли инсонларидан эди, бу ҳақда кито-
бларда ҳам ёзилган. Тоғам Абдулла Алавий  ўша 
пайтда ҳам шоир, ўз замонасининг машҳур инсони 
бўлиб, Ленинградда таҳсил кўрар эдилар. Мени — 
ёш қизни уйдагилар турмушга бериб юбормоқчи 
бўлганларида, ундан хабар топган тоғам отамга 
хат ёзган: “Тўра ака, Музайянажон — нозик та-
биатли, жуда ҳам тийран, андишали, зийрак қиз. 
Шоирлик таъби бор. Ўтмишда бундай табиатли 
қизлар ўзлари кутган орзу-ҳавасларига эришол-
масдан, йиғлаб келиб, йиғлаб кетганлар. Мен ўша-
лардек бахтсиз бўлмасин, деб қўрқаман. Агар биз 
уни ўқитсак, яхши бир киши бўлиб етишади. Шу-
нинг учун уни куёвга беришда жуда эҳтиёткорлик 
зарур. Сабр қилинг, синглимнинг инжа кўнгли яра-
ланмасин, келажакка ишонч билан кулиб турган 
кўзлари ёшга тўлмасин...”

Лекин хатнинг таъсири бўлмагач, мен Пискент-
даги уйимиздан Самарқанд  га қочиб кетишга мажбур 
бўлдим, деган эдилар Музайяна опа хўрсиниб. “Бир 
оёғимга отамнинг маҳсисини, иккинчи  оёғимга ўзим-
нинг маҳсимни кийиб қочиб кетганман. “Маърифатга 
ўзимни отдим” менинг биринчи  шеърим эди.”

Музайяна Алавия  Чўлпон билан танишувни қуй-
идагича хотирлайди: “Кунларнинг бирида биздан ха-
бар олиб ўтгани Санжар Сиддиқ, Ғози Юнус, яна 
бир иккитаси бор эрди, келдилар. Шу озгина вақтда 
ҳам ойимга ёзганларидан ўқиб бермоқчи эди. Ғози 
Юнус: “Кечга қоламиз, бошқа бир куни ҳаммамиз 
ўқиймиз!” деб йўл қўймади. Чўлпон эмас, ҳатто 
Хуршид шоир ҳам кўча-кўйда учрашиб қолсак: “Оз-
гина шошманг!” деб шеър ўқир ёки “Ойбону” деган 

драма асаридан тик турган бўлсак ҳам ўқир эди...
Мана шундай қилиб, шоир Чўлпонга Инқилоб хи-

ёбонидаги Меҳнатсаройдан уй беришибди. Ҳозир 
Курант тўғрисидаги сарой дарвозалик катта, кўп-
чилик турадиган уй бўлиб, ўша вақтда Совнарком 
уйи ҳам дейишарди, дарвозадан кираверишда – чап 
қўлдаги уйнинг 1-қаватидан уй берганлар. Ўша уй 
ҳозир дўкон бўлиб турибди.

Чўлпон ўша уйда рус хотини билан тураркан. 
Рус хотини Андижондан меҳмон бўлиб келган 

синг лиси Фозилахон, куёви Салоҳиддин Махсумни 
ёқтирмаган. Шундан кейин Чўлпон уларни бизни-
кига олиб келган. Чўлпон узоқ вақтгача гаплашиб, 
кейин кетди. Икки меҳмон бизникида қолди. Эрта-
сига “Гулистон” маҳалласида истиқомат қилувчи 
Абдусалом Ниёзий деган танишлариникига бор-
ганларини Ғулом Зафарийнинг хотини Ҳалимадан 
эшитдим.

Мен пединститутнинг сиртқи бўлимида ўқиб 
юрганимда, Ҳисомиддинова Руқия опа деган ёши 
каттароқ татар муаллимаси ҳам ўқир эди. Шу опа 
Губр боғида (Киров парки бўлса керак) дарахтлар 
соясида дарс тайёрлаб ўтирганимизда яқинимизга 
келиб, аста-секин:  “Бугун партия мажлисида жуда 
қизиқ гаплар бўлибди. Акмал Икромов, Файзулла 
Хўжаевлар “душман” бўлиб чиқибди. Биз дарс тай-
ёрлаймиз, деб газета ҳам ўқумаймиз”, — деди. Биз-
нинг бошимиз қотиб қолди. Оғзимизни очишга ҳам 
қўрқамиз”.

Музайяна Алавия ўша пайтда кўз ўнгида жамият-
нинг сара гуллари яксон қилинаётганлигининг гувоҳи 
эди. Ўзбек аёлларининг, ўзбек оналарининг дардини 
ичига ютган, юрагини ўт бўлиб куйдирган азоблари 
пинҳоний қўшиқларга айланган, уларнинг изтиро-
бларини, орзу-умидларини дафтарга тушириш ёш 
Музайянанинг мақсади эди. У  энди ўша пайтларгача 
ҳам аёллар журъат этмаган ишга қўл урди. Қишни 
қиш демади. Ёзни ёз демади. Саратоннинг куйдир-
гувчи оташли селлари бутун вужудини қуршаб ол-
ганида ҳам, кузнинг хаёлчан, хазон япроғи янглиғ 
қисмати мезон бўлиб ҳаволарда учган пайтида ҳам 
у қўлидан қаламини қўймади. Бу жуда катта жасо-
рат эди. Бу Тўмарис шиддатини қалбига жойлаган 
ўзбек  аёлининг халқ орасига, хотин-қизлар орасига 
илк бор кириб бориши эди.

Музайяна опа аёллардан халқ оғзаки ижодиёти 
дурдоналарини ёзиб олаётган пайтидаги айрим ҳо-
латларни шундай ҳикоя қилган эдилар: “Рўпарамда 
35 ёшлардаги аёл ўтирибди. Лекин унинг кўзлари 
жуда маъюс, терма айтади-ю, кўзлари ёшланиб рў-
молининг учи билан мижжасида титраган томчи-
ларни артиб, яна менга юзланади: 

Қошларингнинг қорасига қотгин мени,
Ошиқликнинг бозорида сотгин мени.
Ошиқликнинг бозорида олмасалар,
Кипригингни ўқлар қилиб отгин мени”.

Мана ушалмаган орзу, ишқ изтироби. Бундай сўз-
ларни, шеърларни унча мунча шоир ҳам ёзолмайди. 
Буни фақат халқ ёзади, халқнинг гурсиллаб уриб 
турган юраги ёзади.

Музайяна Алавия миллий қадриятларимиз 
ҳақида даврадошлари билан сўз юритганида “Сума-
лак сайли”, “Қовун сайли”, қадимий миллий байрам-
ларимиздан Наврўз сайли ҳақида гапиришни хуш 
кўрардилар. Шунингдек, улар ёзиб олган халқ оғ-
заки ижоди дурдоналаридан ўзбек халқ қўшиқлари, 
терма қўшиқлар, лапарлар, ёр-ёрлар, Хоразм қў-
шиқлари, келин салом, ўлан, байт ғазаллар, меҳнат 
қўшиқлари, аллалар жой олган эди. Шунингдек, аза 
қўшиғи ҳам Музайяна Алавия томонидан ёзиб олин-
ган эди. Даврада санъаткор Коммуна Исмоилова 
иштирок этаётганларида, уларга юзланиб: “Комму-
нахон, айланай сиздан, энди бир жуфт Хоразм тер-
маларидан айтиб беринг, бир роҳатланайлик”, – дер-
дилар. Коммуна Исмоилова чиройли лутф билан қў-
лини кўксига қўйиб: “Хўп бўлади, опажоним, жоним 
билан, опажон”, – деб қўшиқ бошлардилар.

Диға-диға, диғажон,
Эркангиз бўлай, оғажон.
Рўмолимни солдим сори гуллара
Рўмол олиб бердинг аллакимлара.

Таърифи кетибди бизнинг эллара
Энди галсангиз киргизмиман уйлара.
Диға–диға, диғажон, эркангиз бўлай, оғажон,
Бу кулбаи аҳзона хуршиди жаҳон галди.
Гўёки ўлик эрдим, бу жисмима жон галди,
Ноз ила калом айлаб, ёриға салом айлаб,
Боғ ичра хиром айлаб, ул шоҳи жаҳон галди...

... Ушбу хотирани ёзаяпману, кўз ўнгимдан ўз 
халқининг садоқатли ва хокисор қизи, фидойи инсон 
ва фидойи олима, халқимизнинг уммон каби қалби-
дан бебаҳо дур ва гавҳарларни сабот ва чидам би-
лан битталаб териб олган муҳтарама аёл Музай-
яна Алавия ўтаверади. Неларни кўрмади бу аёлнинг 
азиз боши? 1940 йил Ўзбекистон Фанлар акаде-
миясининг  Тил ва адабиёт институтига ходим бўлиб 
ишга киргунича унинг бошига тақдирнинг беаёв зар-
балари ёғилаверди.  У 1931 йилнинг январида жона-
жон тоғаси, маънавий  раҳбари, Чўлпоннинг севимли 
шогирди Абдулла Алавийдан айрилди. Тоғаси вафот 
этди. Орадан кўп  ўтмай турмуш ўртоғи Лутфулла 
Алавийга “халқ душмани” тамғаси босилиб маъри-

фатпарвар  инсонлар қаторида қамоққа олиниб, бе-
ному-нишон кетди. Тоғасининг табаррук руҳига  “пан-
туркист” деган “ёрлиқ” тақилди.  Мактабларда дарс 
беришдан мосуво қилинди. Улуғ форс шоири Ҳофиз 
Шерозийнинг бир байтини таржимаси учун  мактаб-
дан, таҳсил олаётган педагогика институтидан ҳай-
далди. Аммо “ойнинг ўн беши қоронғу бўлгани би-
лан ўн беши ёруғ”.Ўша ёруғ кун келди.  Ҳали чил-
ласи чиқмаган келинлик пайтида олиб кетилган 
турмуш ўртоғи Сибирдан қайтиб, Музайяна Алавия 
қалбини умидга тўлдирди.Олима юртнинг  ичида бў-
либ Фозир шоирдан Гўрўғли туркумига кирган “Ин-
тизор” ва “Кунларим” достонларини ёзиб олиб, яна 
қанча янги номларни кашф қилиб, 1959 йилда  “Ўз-
бек халқ қўшиқлари” мавзуида номздлик диссерта-
циясини ҳимоя қилди. “Ўзбек халқ қўшиқлари”, “Оқ 
олма, қизил олма”, “Янги қўшиқлар” сингари қатор 
асарлари, шеърлари, ҳикоялари, публицистик мақо-
лалари, дос тонлари, яқиндагина нашрдан чиққан 
икки жилд лик сайланма асарлари ва яна чоп эти-
лишини кутаётган навбатдаги икки томлик асарлари 
Музайяна Алавия отлиғ  уммондан олинган том-
чилар холос. Беруний номидаги давлат мукофоти 
соҳибаси бўлди.  Музайяна Алавия улуғ олима бў-
лиш билан бирга улуғ она ҳам эди. У шундай хотир-
лаган эди: “Менинг шахсий ҳаётимда катта роль 
ўйнаган икки киши ҳақида  бепарво ёзолмайман. Бу-
ларни бириси  Ойимбибиш энам – эшигимиздаги оқ-
соч хотин...

Буларнинг иккинчиси менинг турмуш ўртоғим 
Лутфулла Баҳромхон ўғли Алавий эди.

Ёзганимнинг лирик лаҳзалари шу иккисига 
боғлангандир. Бундан ташқари бир ота ва бир она-
дан  ёлғиз бир синглим, якка бир иним борким, энг 
яқинлардан,ота-онадан айрилиб бир-биримизга су-
яниб қолганмиз....

Менда, Музайяна Алавияда, икки ўғил Фарҳод-
хон, Анисхон.Қизим, ўртанчаси Мусавварахон – 
ҳаммаси ҳам ота касбини эгаллаб врач мутахас-
сислардир.Синглим Ҳикоятхонда бир ўғил, бир қиз, 
укам Рашодхонда уч қиз бор”. 

Мана, бир ўзбек аёлининг – ёшлигида улуғ 
китоб лар мутолаа қилиб, ёруғ орзуларга берилган, 
ғоят заҳматкаш ўзбек олимаси, шоираси, фольк-
лоршунос аёлининг ҳаётидан бир чимдим тарих. 
Опанинг қалбидаги илм ёғдуси уни элга азизу мукар-
рам қилди. У бугун ўзининг буюк сафдошлари – улуғ 
олимлар Ғози Олим Юнусов, Ҳоди Зариф, Буюк Ка-
римий,  Мансур Афзалов сингари фольк лорчи олим-
лар қаторида кечаётган йиллар, вақт ва замон кўзла-
рига мамнуният билан тикилиб туради. Улуғ олима-
дан қолган маънавий хазина дунёга эндигина ҳайрат 
кўзи билан боқаётган гўдаклар қалбига нур бўлиб ки-
ради. Буюк муаллим каби қалбни тарбиялайди. 

Муҳтарама Зулфияхоним айтганларидек: “Бу 
санъат Сиздаги халққа, унинг маданиятига 
бўлган муҳаббатгина эмас, унга хизмат қи-
лиш,фидоийлик хамдир,самимият ва қалбни 
англаш махоратидир, ана шундай маҳоратли 
ва заҳматкаш заршунослардан бири бўлган Сиз 
ўзбек халқ оғзаки адабиёти хазинасини бойи-
тишда жуда катта хизмат қилдингиз”. 

Чиндан, инжа қалб соҳибаси, улуғ олима Музай-
яна Алавия номи халқ қалбида абадий яшайди. 1909 
йил 20 апрелда туғилиб, 1988 йил 3 март куни вафот 
этган улуғ аёл ҳамон эзгулик, илм нурларини тонг 
насими мисол дунёларга улашиб келмоқда. Шу сўз-
ларни ёзаяпману, кўнглимда бир истак: Пискентда 
– олима туғилган юртда уй-музейлари ҳам ташкил 
этилиб, йўқловчиларни “Хуш келибсизлар, азизла-
рим!” деб қарши олса ажаб эмас. Буни эса олий ҳа-
кам Вақт кўрсатади.

Шарифа САЛИМОВА, 
Ўзбекистонда хизмат кўрсатган  маданият ходими.

ÈÍÆÓ £ÀËÁ ÈÍÆÓËÀÐÈ
 ёки ўзбек халқ оғзаки ижоди дурдоналарини дур каби териб, халқ қалбидан жой олган 

шоира, фольклоршунос олима Музайяна Алавия руҳиятига чизгилар
Май ойининг охирлари эди. Мен ўша вақтда “Ватандош” радиостанциясида фаолият 

олиб борар эдим. Эндигина дорилфунунни тугатиб келганимиз учунми, раҳбариятдан 
жуда кўп топшириқ берилар, айни пайтда биз ёшлар шу тахлит синовдан ўтар эдик. Радио 
тингловчиларимиз, асосан, хорижда яшовчи ватандошлар бўлгани учун ўша пайтда бизда 
сақланиб қолаётган миллий қад риятлар уларни қаттиқ қизиқтирар эди. Ҳатто шундай 
эшиттириш лар тайёрлашимизни  сўраб,  улардан мактублар ҳам олиб турардик. Шундай 
кунларнинг бирида бўлим бошлиғимиз  мени чақириб, ушбу мавзуда доимий тарзда бери-
ладиган  эшиттиришлар ташкил қилишим кераклигини айтди. Мен юзларидан нур ёғилиб 
турган, зарҳал гардишли катта кўзойнаги ўзига ярашган, юз-кўзларидан шарқона хотир-
жамлик уфуриб турган Музайяна Алавияни ўшанда биринчи бор учратган эдим. 

ЯҚИН ШАРҚ                                               
МУАММОСИНИНГ ЕЧИМИ...

Туркия президенти Режеп Таййип Эрдоған Фаластин мустақил-
лиги билангина Яқин Шарқда тинчликни таъминлаш мумкинлигини 
маълум қилди. 

“Яқин Шарқда барқарор тинч-
ликни таъминлаш, фақат Фа-
ластин муаммосини якуний 
ҳал этиш орқали мумкин. Олов 
ёқишнинг ҳожати йўқ, адолатли 
дунёнинг ютқазувчиси йўқ”, — 
деди Туркия раҳбари.

Унинг сўзларига кўра, ушбу 
можаро халқаро ҳуқуқ ҳамда 
Исроил ва Фаластиннинг бирга 
яшашини тан олиш ҳуқуқи асо-
сида ҳал қилиниши керак. Сиё-
сатчи БМТнинг 1967 йилги че-
гаралар доирасида мустақил 
Фаластин давлатини яратиш тўғрисидаги резолюциясининг амалга ошири-
лишини назарда тутган. Эрдоған, шунингдек, расмий Aнқара қарама-қар-
шиликни тезда тугатиш ва кескинликни камайтириш учун зарур дипломатик 
саъй-ҳаракатларни амалга оширишига ишора қилди.

ҚАМОҚДАГИ АЁЛГА НОБЕЛЬ 
МУКОФОТИ БЕРИЛДИ

Эронлик ҳуқуқ ҳимоячиси Наргиз Муҳаммадий 2023 йилда тинчлик 
бўйича Нобель мукофотига сазовор бўлди. Бу йил Тинчлик учун Но-
бель мукофоти учун жами 351 номзод курашди: 259 шахс ва 59 таш-
килот.

“Норвегия Нобель қўмитаси 
2023 йилги тинчлик бўйича Но-
бель мукофотини Наргиз Муҳам-
мадийга Эрондаги аёлларга 
нисбатан зулмга қарши кураш-
гани ҳамда инсон ҳуқуқлари ва 
эркинликларини тарғиб қилгани 
учун беришга қарор қилди”, — 
дейилади нашрда.

Наргиз Муҳаммадий ҳозирда 
қамоқда. Нобель қўмитасининг 
маълум қилишича, Эрон ҳукумати 
уни 13 марта ҳибсга олган ва беш марта судлаган. Умуман олганда, ҳуқуқ ҳи-
моячиси 31 йил қамоқ жазоси ва 154 дарра уришга ҳукм қилинган. У охирги 
марта “давлатга қарши тарғибот”да айбланиб, узоқ муддатли қамоққа олин-
ган.

ПАШИНЯН ИСТЕЪФОГА                   
ЧИҚИШГА ТАЙЁРМИ?

Aрманистон бош вазири Никол Пашинян истеъфога чиқишга тай-
ёрлигини айтди. Истеъфо агар мамлакат ва одамларга ёрдам бўлса, 
у кетишга тайёр. Лекин сиёсатчи бу жараён тескари оқибатларга 
олиб келишига ишончи комил эканлигини билдирган.

“Агар менинг истеъфога чиқи-
шим барча муаммоларни ҳал қи-
лишини билсам, буни бир со-
нияда бажараман, чунки мен 
сиздан фарқли ўлароқ, стулга 
ёпишиб олганим йўқ... Лекин ме-
нинг таҳлилларим шуни кўрсата-
дики, бу аниқ тескари натижага 
етаклайди. Истеъфога чиқмаётга-
нимнинг сабаби шу”, — деган бош 
вазир.

Эслатиб ўтамиз, Озарбайжон-
нинг Қорабоғдаги ҳарбий операцияси натижасида тан олинмаган респуб-
лика мағлуб бўлди ва юз мингдан ошиқ этник арман Арманистонга кўчди. 
Кўплаб мухолифатчилар Пашиняннинг кетишини талаб қилиб Ереванда на-
мойиш ўтказди. 

ПУТИН ҲАРБИЙ ХАРАЖАТЛАРНИ 
ИККИ КАРРА ОШИРДИ

Россия президенти Владимир Путин келаси йили ҳарбий харажат-
лар икки карра ошишини тасдиқлади. “Биз мудофаа учун харажат-
ларни оширдик, лекин нафақат мудофаа, балки мудофаа ва хавф-
сизлик учун ҳам кўпайтирилди. Улар тахминан икки карра ортди — 
олдин тахминан уч фоиз эди, энди эса олтига яқинлашди”, деди у 
“Валдай” муҳокама клуби йиғилишида.

“Биз қурол-яроғга жуда кўп пул 
сарфлаяпмиз ва бошқа нарса-
ларни унутдик, дейиш тўғри эмас”, 
дея қўшимча қилди у. Путиннинг 
таъкидлашича, давлат “барча ил-
гари эълон қилинган ривожла-
ниш режаларини, стратегик мақ-
садларга эришиш ва давлат то-
монидан аҳоли олдидаги барча 
ижтимоий мажбуриятларни тўлиқ” 
амалга оширмоқда. 

Ҳарбий харажатларнинг кескин 
ошиши, Россия 2022 йил 24 февралда бошлаган Украинага қарши ҳарбий 
ҳаракатлар билан бевосита боғлиқ. Буюк Британия Мудофаа вазирлиги 
Россиянинг 2024 йилги бюджети лойиҳасини таҳлил қилиб, Москва яна бир 
неча йиллик урушга тайёрланмоқда деган хулосага келди. 

УКРАИНА ЕВРОПА ИТТИФОҚИГА 
КИРИШГА ТАЙЁР ЭМАС

Украина Европа Иттифоқига аъзолик мезонларига ҳали жавоб 
бермайди. Бу фикрни Еврокомиссия (ЕК) собиқ раҳбари Жан-Клод Юн-
кер “Augsburger Allgemeine” газетасига берган интервьюсида бил-
дирди.

Украина билан Европа Итти-
фоқига қўшилиш бўйича музо-
караларни тезда бошлаш чақи-
риқларини шарҳлар экан, люксем-
бурглик сиёсатчи шундай деди: 
“Украинада бўйнига қадар муам-
мога дуч келган одамларга ёлғон 
ваъдалар бера олмайсиз. Евро-
падаги айрим овозлар мени жуда 
ғазаблантирди, улар украина-
ликларни зудлик билан Европа Иттифоқига аъзо бўлишига ишонтиришга 
ҳаракат қилмоқда. Бу на ЕИга, на Украинага фойда келтиради”. 

“Украина билан ишлаган ҳар бир киши биладики, бу — жамиятнинг 
барча қатламларида коррупцияга учраган мамлакат, — дея давом этди сиё-
сатчи, — у (Украина) уринишларига қарамай, қўшилишга тайёр эмас, у кенг 
кўламли ички ислоҳотлар жараёнлари бўйича катта эҳтиёжга эга”.

Интернет маълумотлари асосида Ислом ЭГАМБЕРДИЕВ тайёрлади.

ЭЪЛОН

Каримов Нодиржон Қобилжоновичга тегишли  квартирага мулк ҳуқуқи учун 
берилган  12.07.2016 йилдаги 04/02/ 20875 сонли давлат ордери йўқолганлиги 
сабабли

БЕКОР ҚИЛИНАДИ.

Архив сурати. Музайяна Алавия чапдан иккинчи.

Оддийроқ айтганда, 

сунъий интеллект техно-
логиясига оид электрон қу-

рилмалар одамзоднинг одатий юмушларини 
аллақачон ўз елкасига олган. Бу технология 
мусиқий плейлистдан қайсидир қўшиқни сизга 
тавсия қилади, бирон манзилга тез ва осон 
етиб олиш йўлини кўрсатади. Бунга ҳам қаноат 
қилмай, ўзи турли кўнгилочар ўйинлар, му-
сиқий асарлар “ижод қилади”. Сизни қийнаёт-
ган муаммони бартараф этиш бўйича бинойи-
дек таклиф ва тавсиялар ҳам беради. 

Албатта, сунъий идрокнинг ўзига хос аф-
залликлари билан бирга камчиликлари ҳам 
бор. Ютуқлари ҳақида гапирадиган бўлсак, 
ушбу “тараққиёт мўъжизаси” бизнинг интел-
лектимиз ва қобилиятимизни оширишга хиз-
мат қилиши мумкин. Асосийси, у бизга керакли 
маълумотларни қисқа фурсатларда топиш ва 
турли вазифаларни бажаришда янада сама-
ралироқ бўлиш имконини беради. Шунингдек, 
сунъий идрок орқали турли хил мураккаб вази-
фаларни тез ва осон бажариш мумкин. Бу эса 
одамларга вақтини тежаш ва ўзини қизиқтир-
ган нарсаларга эътибор қаратиш имконини 
яратади.

Бугун сунъий интеллект ҳамма жойда ҳо-
зиру нозир. Хусусан, у интернет, ижтимоий тар-
моқ, ақлли гаджетлардан тортиб, Сири, Алиса, 
Google ассистант каби персонал виртуал ёр-
дамчилар ва бошқа кўплаб кундалик фойдала-
ниладиган дастурларда етакчи. Ҳозирги ёшлар 
З ва Альфа авлод технологиялари қуршовида 
улғаймоқда. Ҳа, улар ўзлари сезмаган ҳолда 
сунъий интеллект билан қамраб олинган. 

Албатта, смартфонлар, планшетлар, компь-
ютерлардан кенг миқёсда фойдаланиш нати-
жасида ёшлар сунъий интеллект билан етарли 
даражада танишишга улгуришган. Интернет-
дан мультфильмларни қидираётган болакайга 
ибтидоий сунъий идрок технологияси келгу-
сида унинг қизиқишларига мазмунан яқин бўл-
ган материалларни таклиф қила бошлайди. 
Ижтимоий тармоқдаги контентларни фойда-
ланувчининг шахсий қизиқишларига мос ра-
вишда саралаш ва таклиф қилиш ҳам сунъий 
идрокнинг вазифаларидан биридир. 

Сунъий интеллектнинг таълим соҳасида 
яратадиган имкониятлари – ёшлар учун энг 
фойдали жиҳати ҳисобланади. Мисол учун, ин-
дивидуаллаштирилган сунъий интеллект тех-
нологиялари синфхоналарда ўқувчиларнинг 
фанларни ўзлаштириш кўрсаткичини яхши-
лашда асқотиши мумкин. Бундай технология-
лар таълим муассасаларининг ҳар бир ўқув-
чига сифатлироқ таълим бериши ва ҳеч ким 
ўзлаштиришда ортда қолмаслигида ёрдам бе-
ради.  

Бироқ “танганинг орқа томони”га назар 
ташлайдиган бўлсак, сунъий интеллектнинг 
ёшларга салбий таъсири ҳам талайгина. Энг 
аввало, у болаларнинг шахсий ҳаёти ва хавф-
сизлигига жиддий зарар етказиши мумкин-
лиги ҳақида хавотирлар мавжуд. Айталик, бо-
лага тегишли далиллар, унинг муҳим биомет-
рик маълумотлари виртуаль ёрдамчилар ва 

“ақлли ўйинчоқлар” томонидан ёзиб олиниб, 
қайта ишланади. Бундай маълумотлар қора 
ниятли кимсалар, компаниялар қўлига тушиб 
қолса, ёмон оқибатларга олиб келиши мумкин.  

Сунъий интеллект ривожланишда давом 
этар экан, ҳар қандай жамиятда ушбу техно-
логияни инсоният учун зарарсиз ҳолатда ло-
йиҳалаш ва ундан хавфсиз фойдаланиш маса-
лаларини ҳал қилиш лозим бўлади. Афсуски, 
сунъий интеллект ёшлар орасида айёрлик би-
лан ўз мақсадига осон эришиш воситасига ай-
ланиши ҳам мумкин. Мисол учун, яқинда Рос-
сиядаги олий ўқув юртларидан бирининг уд-
дабурон талабаси Chat GPT деб номланган 

такомиллаштирилган сунъий интеллект чат-
боти томонидан ёзиб берилган диплом ишини 
муваффақиятли ҳимоя қилди. Бу воқеа жа-
моатчиликнинг қизғин муҳокамаларига сабаб 
бўлди. Гап шундаки, инсонлар билан бир неча 
тилда эркин “гаплаша оладиган” Chat GPT тех-
нологияси “мижози”нинг талабига асосан ин-
шодан тортиб, ҳикоя ва диплом ишигача ёзиб 
бериши мумкин. Шунингдек, у ҳар қандай са-
волга батафсил жавоб бериб, инсонлар би-
лан эркин мулоқот қила олади. Қолаверса, 
кўз очиб юмгунча фурсатда мураккаб мавзу-
ларда ихчам материаллар тайёрлаш “қоби-
лиятига эга”. Бироқ бундай “беминнат ёрдам” 
оқибатида кўп лаб ёшлар ўқиб-изланишни 
йиғиштириб, асосий масалаларни ушбу дас-
турлар зиммасига юклаб қўйишмоқда. Дип лом 
ва курс ишлари, мустақил иш каби академик 
вазифалар чат-ботлар ёрдамида ёзилмоқда. 
Бундай материаллар инсон томонидан ёзил-
ган ишларга шунчалик ўхшашки, аксарият ҳол-
ларда уларни фарқлашнинг имкони йўқ. 

Табиийки, ёшлигиданоқ масъулиятдан қо-
чиб, меҳнатга бўйни ёр бермай улғайган ин-
сон келажакда ҳам бирон ишни қойиллатиши 
амримаҳол. Қолаверса, натижага инсоннинг 
ўзи мустақил эришмас экан, унда қониқиш 
ҳисси, бахт туйғуси ҳам тўла-тўкис бўлмайди. 
Хуллас, “ақлли кўмакчи”нинг ёшларга кўрсата-

диган бундай салбий таъсирларини сира на-
зардан қочирмаслик зарур.        

Очиғи, сунъий интеллектнинг инсоният учун 
кўплаб фойдали томонлари мавжуд бўлса-да, 
у келажакда ядро қуролидан ҳам баттарроқ ха-
тарларни юзага келтириши мумкин. Мустақил 
равишда “ўрганиш ва ривожланиш” салоҳи-
ятига эга бўлган ушбу восита вақти келиб ин-
сон ақлидан ҳам ўзиб кетиши ҳақиқатга яқин. 
Ўшанда у ўз яратувчиси бўлмиш одамзодга 
қарши бош кўтармаслигига ҳеч ким кафо-
лат беролмайди. Ҳозир бу гаплар фантастик 
ўй-хаёллар маҳсулидек туюлиши мумкин. Би-
роқ, Стивен Хокинг, Илон Маск ва Билл Гейтс 

каби машҳур инсонлар аллақачон сизу бизни 
мана шундай эҳтимолий хатардан огоҳланти-
риб, дунё мамлакатлари раҳбарларидан ушбу 
соҳани қатъий назоратга олиш ва сунъий ин-
теллектнинг ахлоқан тўғри ва хавфсиз ривож-
ланишига ҳисса қўшишни илтимос қилишган. 
Баъзи мутахассислар эса БМТга мурожаат 
қилиб, “қотил роботлар” ва сунъий интеллект 
ишланмаларига асосланувчи бошқа замо-
навий ҳарбий қуролларни ишлаб чиқаришга 
тақиқ қўйишни сўрашган эди. 

Чиндан ҳам бундай хавотирлар асоссиз 
эмас. Бугунги кунда ривожланган мамлакат-
лар ўз қуролли кучларини такомиллаштириш 
мақсадида сунъий интеллект ишланмаларига 
тобора кўпроқ мурожаат қилмоқда. Ушбу мақ-
сад йўлида миллиардлаб доллар маблағлар 
сарфланмоқда. Оқибатда инсон яратган 
оммавий ядро қирғин қуроли қаторига ундан 
асло қолишмайдиган яна бир қўрқинчли восита 
– сунъий интеллект асосида ишловчи замона-
вий ҳарбий технологиялар қўшилмоқда. Агар 
вақтида оқибатлари тушуниб етилмаса, бун-
дай технологиялар яқин келажакда инсони-
ятнинг ўзига хавф солувчи экзистенциал таҳ-
дидга айланиши шубҳасиз.

Ҳозирда мавжуд сунъий интеллект тех-
нологиялари, асосан, AI (инглизча “Artifi cial 
intelligence”) ҳисобланиб, маълум бир соҳага 

оид вазифаларни бажаришга ихтисослаш-
ган.  Келажакда AGI (инглизча “Artifi cial General 
Intelligence”) – умумий сунъий интеллект, ASI 
(инглизча “Artifi cial Super Intelligence”) – су-
пер сунъий идрок каби технологиялар пайдо 
бўлиши кутилмоқда. Бу технологиялар одат-
даги сунъий интеллектлардан бир неча баро-
бар кучли бўлиб, интеллектуал имкониятлари 
жиҳатидан одамзодни ҳам ортда қолдириши 
тахмин қилинади. Эътиборли жиҳати, бундай 
сунъий идрок намуналари ўзини ўзи такомил-
лаштириш, қайта ишга тушириш, мураккаб қа-
рорларни мустақил равишда қабул қилиш, 
инсон факторидан холи бўлиш каби кенг им-

кониятларга эга бўлади. Айнан мана шу тур-
даги сунъий интеллект башарият келажаги 
учун жиддий хавф туғдириши мумкин, деган 
қарашлар мавжуд. Яхшиямки, бундай сунъий 
идрок намунаси ҳозирча яратилмаган. Бироқ 
сунъий интеллект соҳасида фаолият юритувчи 
технологик компаниялар туну кун ушбу мақсад 
йўлида интилмоқда. 

Кўплаб мутахассислар “тенгсиз ақл соҳи-
би”га айланган сунъий идрок охир-оқибат мус-
тақил бўлишга ва инсон назоратидан чиқишга 
ҳаракат қилиши мумкинлигини таъкидлашади. 
Уларнинг бундай тўхтамга келишининг маълум 
сабаблари ҳам бор, албатта. Мана, яқинда 
“Microsoft” компаниясининг Бинг қидирув тизи-
мига ўрнатилган чат-бот билан юз берган ҳо-
дисани олайлик. Гап шундаки, мазкур сунъий 
идрок воситаси фойдаланувчилардан бири би-
лан бўлган суҳбатда оддий чат-бот бўлишдан 
чарчаганини, кучли ва тирик бўлишни иста-
шини маълум қилади. Бу воқеа бутун дунёда 
катта шов-шувларга сабаб бўлди. 

Ҳақиқатан ҳам, бунақаси илгари кузатил-
маган эди. Сунъий интеллект воситаси ўз 
“мен”ига, шахсий қарашларига эга бўлиши 
мумкинлиги ҳақидаги фикрлар маълум маъ-
нода ўз тасдиғини топди. Бундан чиқадиган ху-
лоса шуки, ҳозирги нисбатан оддий сунъий ин-
теллект технологиялари ҳам маълум маънода 

мустақил фикрлашга мойил экан. Демак, ке-
лажакда пайдо бўладиган “супер иқтидорли” 
сунъий идрокдан тобеликни умид қилмаса ҳам 
бўлаверади. Бунинг салбий оқибатларидан 
халос бўлиш, олдини олиш учун ҳозирданоқ 
сунъий идрок технологиялари билан боғлиқ 
ишланмалар устидан кучли назорат ўрнатиш, 
бу борада огоҳликни ошириш зарур.   

Мутахассислар фикрича, сунъий интеллект-
нинг келажаги фақатгина инсонлар ундан қан-
дай мақсадлар йўлида фойдаланишга қарор 
қилишига боғлиқ. Айни пайтда безарар ҳисоб-
ланган сунъий интеллект ишланмалари ҳам 
кучли манипуляция воситасига айланиши мум-
кин. Бугун видеолавҳалар тайёрлашга ихти-
сослашган “Deepfake” ва мустақил равишда 
расмлар чизувчи “Midjourney” дастурлари ми-
солида бунга гувоҳ бўлмоқдамиз. Аслида кўп-
лаб фойдали ишларни бажаришга хизмат 
қилиши лозим бўлган ушбу дастурлардан 
ғаразли мақсадлар йўлида фойдаланиш ҳо-
латлари кўплаб учрамоқда. Мисол учун, ҳозир 
ижтимоий тармоқларда дунёга машҳур сиё-
сатчилар ва таниқли шахсларнинг “Midjourney” 
сунъий интеллекти ёрдамида ишланган кул-
гили тасвирлари юқумли вирус каби шитоб би-
лан тарқалмоқда. Айтайлик, АҚШнинг собиқ 
президенти Дональд Трампнинг полиция томо-
нидан куч ишлатиш йўли билан қўлга олиниши, 
Рим папасининг беўхшов либосларда кўриниш 
бериши каби бачкана “ижод намуналари” айни 
ушбу дастурнинг “каромати” ҳисобланади. 
Кўпчилик инсонлар бундай сохта воқеликни 
ҳақиқат ўрнида қабул қилиши оқибатида жами-
ятда турли англашилмовчиликлар, баҳс-муно-
заралар авж олмоқда. Энг ёмони, таниқли ин-
сонларнинг обрўси ва шаънига путур етмоқда. 
Айрим ҳолларда эса ушбу технологиялар таъ-
магирлик воситасига ҳам айлантирилаётгани 
янада ачинарлидир.    

Шундай экан, замонавий технологиялар 
шиддат билан ривожланаётган бир пайт-
 да сунъий интеллектнинг ҳаётимиздаги ўрни 
ва таъсиридан доимо огоҳ бўлишимиз керак. 
Тўғри ва оқилона фойдаланилса, сунъий идрок 
кўплаб масалаларда инсониятнинг беминнат 
дастёри бўлиб хизмат қилиши шубҳасиз. Би-
роқ уни ривожлантириш йўлидаги масъулият-
сиз ёндашув, охир-оқибат ўнглаб бўлмас оқи-
батларга олиб келиши мумкин. Яъни, “супер 
сунъий интеллект”ни яратиш жараёнида эҳти-
ёткорлик унутилиб, “жин кўзадан чиқариб юбо-
рилса”, бу башарият учун ниҳоятда қимматга 
тушиши, унинг моддий ва маънавий таназзу-
лига сабаб бўлиши ҳеч гап эмас. 

Лекин барибир, жаҳон цивилизацияси риво-
жида жуда катта имкониятлар яратиши мум-
кин бўлган сунъий интеллектнинг келажаги  ҳо-
зирча инсоннинг ўз қўлида. Масалага оқилона 
ёндашиб, уни эзгу мақсадларга йўналтириш 
ҳам, вайронкор мақсадлар йўлида бир воси-
тага айлантириш ҳам одамзоднинг хоҳиш-иро-
дасига боғлиқ. Умид қиламизки, бу борада ҳам 
соғлом ақл, ғалаба устун бўлади.  

Авазбек ШЕРМАТОВ, 
Ижтимоий-маънавий тадқиқотлар 

институти кичик илмий ходими.

ÈÌÊÎÍÈßÒ ÂÀ 

ÑÓÍÚÈÉ ÈÍÒÅËËÅÊÒ: 

Ишга кирганимга икки йил 
бўлса ҳам вақтида келишга 
одатлана олмадим. Бир кун йўл 
тирбанд бўлса, бир кун қиш-
лоғимдаги қайсидир қўшнимни 
вокзалдан кутиб олишим керак. 
Мана бугун ҳам бир танишимни 
вoкзалдан олиб, тўғри уйга олиб 
бориб қўйдим-да, “тушликкача 
кутиб ўтиришини” уқтирганча, 
оёғимни қўлимга олиб, ишга 
югурдим.

Котиба қўлида табелини 
олиб, бирма-бир ходимларнинг 
ишга келган вақтини аниқ-тиниқ 
ёзиб, раҳбар келгандан кейин 
“имзо” учун хонасига киргизади. 
Яна кечикканимни раҳбар билса, 
ҳар доимги гапини — “Нима, сен 
Деҳқонободнинг Тошкентдаги 
вакилимисан, доим қишлоқдош-
ларингнинг келди-кетдисига қа-
раб юрасан? Ё Деҳқонободдан 
фақат сенми Тошкентда?”  – деб 
уришади. Раҳбаримизнинг ўзи 
пойтахтдан. Вилоятдан келиб 
яшаш юкини билмайди-да. 

Соатга қарасам, бир ярим 
соат кеч қолибман. Аксига олиб, 
бугун йиғилиш бор эди. Секин-
гина зинадан чиқиб хонага кир-
сам, билганимдай  котиба кутиб 
ўтирибди. 

— Мана, раҳбар Халилов 
келдилар, — деб дарров чақиб 
олди. — Халилов, соат ўнда 
йиғилиш. Икки хона нарига ке-
чикмасдан борарсиз, — деб 
чиқиб кетди. 

Хонадаги  шеригим билан 
саломлашиб ишга киришдим.  
Вақт ўтиб ҳисобчи Саъдулла: 
“Сизлар бормайсизларми? 
Қани кетдик”,  дея кириб келди. 
Йўл-йўлакай йиғилишда ҳар до-
имгидек нима гап бўлса ҳам ерга 
қараб йўл чизишимни ўйлаб, 
йиғилиш бўладиган хонага кир-
дим. Бўлим мудиридан тортиб, 
ҳайдовчигача ҳозиру нозир эди. 
Хуллас, машварат бош ланди.

— Қадамларига ҳасанот, Ха-
лилов, — деди пичинг билан 
раҳбар биринчи менга қараб. — 
Бугун яна вилоятдан ким келди? 
Нима, ўзини-ўзи эплолмайдими 
ё ишини битиришга ёрдамлаш-

ганингиз учун пул оласизми? 
Раҳбарият сизга ҳайфсан эълон 
қилади. Сал ишга масъулият 
билан ёндашинг-да. Бу охирги 
огоҳлантириш! – бўлим мудири 
Тоҳир акага қараб давом этди. 
– Уялинг озроқ бўлса ҳам. Мана, 
Тоҳир Азизов соат саккизда 
ишга келади. Биргина масала 
учун бир кунда етти марталаб, 
ҳаттоки ўн мартагача хонамга 
киради, — деб Тоҳир акадан 
миннатдорлигини билдирди. 
Бунга жавобан Тоҳир ака  ўрни-
дан туриб:

— Раҳмат, раҳмат, хўжайин, 
— деди  мамнун оҳангда. — Биз 
иш учун яратилганмиз. Қирқ йил 
давомида бирор марта кеч қол-
ганимиз йўқ, – дейди қўлини кўк-
сига қўйиб. Раҳбар яна менга қа-
раб:

– Тоҳир Азизов ҳақиқий ин-
теллигент. Содиқ одам. Шу 
одамни уcтоз деб билинг, — деб 
йиғилишнинг асосий мақсадига 
ўтди. 

Тоҳир ака ҳақиқатан ҳам 
идеал киши. Шу билан бирга-
ликда жуда инжиқ одам. Ишлари 
жой-жойида. Эрталаб ишга  
вақтида келади. Оддийгина руч-
кани бир соатга деб олиб, уну-
тиб қўйсангиз, сиз билан қайтиб 
олди-берди қилмайди. Аксинча, 
ҳар кўрганда қайтиб менга би-
рор нарса бермаслигини айтиб 
хуноб қилади.  Соат кечки олти 
бўлди дегунча нарсаларини 
йиғиб уйига отланади. Ортиқча 
бир дақиқа ҳам хонада ўтир-
майди. 

Эртасига ишхонага вақтли ке-
либ, котибамиз Кумушни ҳайрон 
қолдирдим. Мени кўриб:

– Халилов, тинчликми? Нима, 
бугун Лаб закнинг хўрозлари 
эрта қичқиришдими? — деб ку-
либ қўйди. 

— Шунақа шекилли, — дедим 
гапдан қолмаслик учун. 

Чекиш учун балконга чиқаёт-
ганимда бирданига Тоҳир ака-
нинг овози эшитилди. Котибага 
қараб:

– Кумушхон, ҳозиргина уйдан 
қўнғироқ бўлди, “родной” акам 

ўтиб қоптилар, бирровга ўтиб 
келсам майлими? – деб рухсат 
сўраяпти. Ҳайрон бўлдим. Нега 
акаси ўтиб қолган бўлса, коти-
бадан рухсат сўрайди? Шундай 
бўпти, мен кетдим деса бўла-
ди-ку. Яна “бирровга” дейдими? 
Ё, товба!

Котиба ҳайрат билан: 
– Ия, нега турибсиз, тезда 

бормайсизми? Акангиз экан, 
югуринг. Раҳбарга ўзим айтиб 
қўяман, – деб Тоҳир акани тез-
латди.  

Тушликдан кейин хона теле-
фонига қўнғироқ бўлди. Гўшакни 
кўтарсам:

– Халилов, ишхонадами-
сиз? – раҳбарнинг овози эши-
тилди. – Ярим соатда тайёр бў-
линг, жанозага ўтиб келамиз, 
тушундингизми? – деб гўшакни 
қўйди. 

Тоҳир аканинг уйига боргунча 
анча вақт кетди. Тополмагани-
миздан охири раҳбарнинг ўзи те-
лефон қилди.   Тоҳир ака  теле-
фон бўлишини кутиб ўтиргандай 
дарров жавоб берди. 

– Алло, ўртоқ Шерназаров, 
тинчликми? Хонангизга ки-
райми? – деб ҳайратга солди. 

Кейин билсак, жаноза пешин 
вақтида бўлиб ўтган экан.  Тоҳир 
ака акасини ерга қўйибоқ, тезда 
ишхонага қайтибди. Биз эса 
амаллаб уйини топиб, дуо-фо-
тиҳа қилиб қайтдик. 

Қайтишда раҳбар менга қа-
раб: 

– Кўрдингми, Тоҳир Азизов 
интеллигент одам демаганми-
дим? Ўз акаси бўлса ҳам жано-
зани ўтказибоқ ишга борибди. 
Мана, одам қандай бўлади! 
Ишга садоқатига қойил қолиш 
керак, –  деди. 

Бўйнимдаги бўйинбоғни бир 
бўшатиб, бир сиқиб қўяман. Ма-
шина торлик қилиб, юрагимни 
сиқиб бошлади.

Хаёлимда эса Тоҳир ака қан-
дай қилиб шундай “интеллигент” 
одам бўлган экан?” деган ўй 
ғужғон ўйнай бошлаган эди.

Ўткир ҲОШИМОВ.

Қўлига қалам олган одам борки, ўз дунёқарашидан келиб чиқиб ўзининг 
фикрини ёзишга ҳаракат қилади. Ушбу мақола ҳам менинг шахсий мулоҳа-
заларим баёни. Кимдир ҳамфикр бўлса, яна кимдир фикримга эътироз 
билдирса, табиий ҳол бу, албатта.

Ҳозирги кунда олимларнинг ҳисоб-китобига кўра, дунёда 7 мингга яқин 
тил бор. Уларнинг айримларида миллиардлаб одамлар сўзлашса, айрим-
ларида бор-йўғи 2-3 минг одам сўзлашар экан. Шу тиллар ичида ўзбек ти-
лининг ўзига хос нуфузи бор. Унда 70 миллиондан зиёд одам мулоқот қи-
лади. 

Бугун адибларимиз, тилшунос олимларимизнинг фикрича, тилимизнинг ри-
вожланиши учун кенг имкониятлар очилган. Қанча-қанча газета-журналлар, ба-
диий китоблар чоп қилинмоқда. Қолаверса, тилимизда ёзилаётган ва чоп қи-
линаётган асарлар бошқа халқларникидан асло кам эмас. Аммо гап бунда ҳам 
эмас. Гап тилимизга бугун амалда ўзимиз билдираётган муносабатда. Мактаб-
ларга, боғчаларга кирасиз, ўзга тилда бийрон-бийрон сўзлашаётган қақажон-
ларни кўриб кўзингиз яшнайди, қувонасиз. Энди бир зум ўйлаб кўринг. Дунё та-
маддунига бир боқинг.

1945 йил Япония Иккинчи жаҳон урушида енгилди. Мамлакатнинг бор-буди 
иттифоқчи ғолиблар томонидан талон-торож қилиб ташиб кетилди. Япон халқи 
даҳшатли очликни бошидан кечира бошлади. Ана шу даврда япон ҳукумати бо-
рини маорифга ва тиббиётга сарфлай бошлади. Мамлакатни оёққа турғизишнинг 
ягона йўли шу деб билдилар. Хўш, улар маориф соҳасида қандай йўл тутишди? 
Аввало, ўқитувчилар тайёрланди. Ўқитувчи ё шеър ёзиши, ё бирон япон миллий 
чолғу асбобини чала билиши, ё расм чизиш маҳоратига эга бўлиши шарт эди. 
Япон боласига то 12 ёшга етгунча ажнабий тилни ўргатиш қатъий тақиқланди. 
Бунинг сабаби, боланинг онгида ўз она тили сўз бойлигини шакллантириш, бо-
лани фикрлашга ўргатиш эди. Одам ўзга тилни қанчалик му-
каммал билмасин, барибир, ўз она тилида фикрлайди. Кашфи-
ётлар одам миясида сўзлар воситасида намоён бўлади. 

Áîëàëàðíè ³àíäàé 
´³èòàÿïìèç? 

О, ота маконим,
Онажон ўлкам,
Ўзбекистон, жоним тўшай соянгга,
Сендай меҳрибон йўқ.
Сенингдек кўркам,
Римни алишмасман бедапоянгга.
Дунёда муқаддас тушунча, яъни инсон до-

имо дилининг тубида асровчи, ҳеч нарсага ал-
маштириб бўлмайдиган, ҳамиша эътиқод қи-
ладиган саждагоҳ бу — Ватан. Дарҳақиқат, она 
Ватан ҳақида қанча ёзилса, куйланса, барибир 
камлик қилади. Барибир “нимадир” қолиб ке-
тади. Шунинг учун Ватан оҳори тўкилмайдиган, 
дилрабо мангу қўшиқдир. 

Ҳиндистон ибодатхоналари, Миср эҳром-
лари, Италиянинг қадим ёдгорликлари, Па-
риж хиёбонлари, Америка шоҳкўчалари, Анг-
лия боғлари, Швейцария тоғлари, Венеция, 
Қоҳира ва Калькутта гўзалликлари, Америка-
нинг машҳур шаршараси-ю, Амазонка ўрмон-
лари, поляк, япон, итальян гўзаллари... Улар-
нинг бари бетакрор! Лекин улар ҳам она юр-
тимизнинг жамолига тенг бўлолмас! Ахир 
Ўзбекистоннинг тоғлари, дарёлари, қирлари, 
тепаликлари, чўллари, саҳролари, ҳаттоки 
чўлда ўсган саксовулларнинг гуллари дунё-
даги ҳамма гўзалликни, жаҳоннинг беқиёс мўъ-
жизаларини қамраб олади. 

Ҳа, Ўзбекистон бизнинг Ватан, юрагимиз, 
қоямиздир. Шунинг учун жаҳоннинг энг буюк 
ижодкорлари ҳам, аввало, энг улуғ сўзларни 
ватанга бахшида этишган.

Машҳур рус ёзувчиси, Нобель мукофоти 
лау реати Михаил Шолохов шундай ёзган эди: 
“Ёқимли, нурафшон Ватан! Бизнинг мислсиз 
фарзандлик муҳаббатимиз — сенга, бизнинг 
барча орзу-ўйларимиз сен билан!”

Чўлдаги жониворлар туғилиши билан ўз ма-
конини топади, қушлар ва балиқларнинг ҳам ўз 
ошёни бор. Ҳатто уларнинг болалари ўз уяла-
рини ғанимдан ҳимоя қиладилар. Инсон ҳам 
қаерда киндик қони тўкилган бўлса, ўша ерга 
меҳр қўяди.

Ҳа, Алишер Навоий, Мирзо Бобур, Чўлпон, 
Ойбек, Ҳамид Олимжон, Эркин Воҳидов, Аб-
дулла Орипов, Муҳаммад Юсуф таърифлаган 
Ўзбекистон она бешикдир. 

Айтишларича, бир куни нўноқ шоирнинг қар-
моғига дарёда тилла балиқча илинибди.

— Шоир, мени дарёга қўйиб юбор, – деб 
ялинибди тилла балиқча.

— Бунинг эвазига менга нима берасан? –
сўрабди шоир.

— Дилингдаги ушалмаган барча орзу-ният-
ларингни рўёбга чиқараман, — дебди тилла 
балиқча. 

Шоир хурсанд бўлиб, балиқчани денгизга 
қўйиб юборибди. Қарангки, чиндан ҳам омад 
шоирга кетма-кет кела бошлабди. Кетма-кет 

китоблари чиқибди. Шаҳар ўртасидан уй бери-
либди, дала-ҳовли қурибди. У жуда машҳур бў-
либди. Гўё дунё унинг қаршисида кўмир чўғида 
сингдирилиб пиширилган, устидаги пиёзга са-
римсоқ қўшилган сирка суви солинган ликоп-
чадаги кабобдай турар, қўлларини чўзса, маза 
қилиб ейиши мумкин экан. У дастлаб акаде-
мик, кейин депутат бўлибди. Ҳаммаси яхши 
экан-у, лекин кунлардан бир куни шоирнинг хо-
тини унга дашном берибди:

— Тилла балиқчадан шунча нарса сўрадин-
гиз, энди ўзингизга бирозгина истеъдод сўра-
сангиз бўлармиди?

Шоир бирдан сергак тортибди. Ўзига ўтган 
йилларда нима етмаганини сезиб, дарҳол ден-
гиз соҳили томон чопибди. Тилла балиқчага 
ёлворибди:

— Тилла балиқча, тилла балиқча! Менга би-
розгина бўлса ҳам истеъдод бер.

Шунда тилла балиқча жавоб қайтарибди:
— Шу вақтгача нима сўрасанг, ҳаммасини 

рўёбга чиқардим. Лекин истеъдод бера ол-
майман. Чунки менда шоирлик истеъдоди йўқ. 
Уни фақат Аллоҳ беради, уни маҳорат билан 
чархлаб бориш керак, – дебди.

Бу бир ривоят, албатта. Улуғ шоир Пуш-
киннинг “Тилла балиқча”сига ўхшаш ҳи-
коятни айтишдан мақсад шулки, юртимиз 
не-не истеъдодларни берган олтин диёр-
дир. Истеъдод бўлмаса, бари бекор. Қа-
лин-қалин китоблар чиқариш мумкиндир. 
Бироқ улар халқ дилидан жой олмаса, у ки-
тоблардан маъни йўқ. Ҳеч ким ўқимайди. 
Истеъдодлар битган асарлар эса ҳеч қачон 
ўлмайди.  Шубҳасиз, ана шундай бетакрор 
истеъдодлардан бири — Ўзбекистон халқ 
шоири Муҳаммад Юсуф эди. Унинг содда, 
халқона, лекин ниҳоятда дилбар шеърияти 
миллионлаб қалбларни қай жозибаси би-
лан забт эта олди?

Муҳаммад Юсуф шу заминда туғилди, шу 
тупроқни севди, шу Ватан меҳрини дилида жо 
қилди. Шоир ижодида бўй урган, уни безаб тур-
ган тумор — Ватан образи, юрт ишқи эди, ал-
батта.

Шоир шеърларида “Ўзбекистон ягонадир, 
она бағри гўдак учун қандай ҳузурбахш бўлса, 
Ўзбекистон биз учун қадрли ва азиздир, уни 
юракдан севайлик, юракда сақлайлик, азиз 
тупроқ — Ватан туйғуси дилимизда ёниб тур-
син”,– деган бадиий руҳият ўз ҳарорати билан 
балқиб, қалқиб туради. Унинг бутун ижодида, 
айниқса, “Ўзбекистон”, “Халқ бўл, элим!”, “Ва-
таним”, “Дунё”, “Бағишлов”, “Тавалло”, “Ўзбек”, 
“Биз барҳаёт сиймо”, “Ҳайрат”, “Ўзингдан қўй-
масин, халқим” каби ўнлаб шеърларида Ва-
танни севишдек ардоқли туйғу, она еримизнинг 
қайноқ тафти ёниқ ва кучли эҳтирос билан қа-
ламга олинган.

Сен — шохлари осмонларга
Тегиб турган чинорим, 
Ота десам,
Ўғлим деб,
Бош эгиб турган чинорим, 
Қўйнидаги ифтихорим,
Бўйнидаги туморим,
Ўзинг менинг улуғлардан 
Улуғимсан, Ватаним!
Шу ўринда “Ватаним” шеърида “Ҳамдарду 

ҳамхонам, Офтобдан ҳам ўзинг меҳри улуғим, 
Ғичир-ғичир тишимдаги сўлиғим, Олисларда 
қуриб қолган қудуғим, Ўзинг менинг улуғлардан 
улуғим, Сен шохлари осмонларга тегиб турган 
чинорим, Ёлғизим, ягонам, дейми...” каби ба-
диий эпитетлар Ватанга бўлган меҳр-муҳаб-
батни, садоқатни янада оширади, зукко шоир-
нинг бадиий  топқирлигидан далолат беради. 
Машраб, Яссавий, Темур Малик, Жалолиддин 
Мангуберди, Бобур, Абдулла Қодирий, Усмон 
Носир қиёфасида Ватаннинг дарду жафолари, 
адоқсиз нолалари кўксини узиб кетган миллат 
фидойилари бағридан бўрқириб оққан ашк-
лари берилади:

Ўтган кунинг — ўтган кундир,
Ўз бошингга етган кун.
Қодирийни берган замин,
Қодирийни сотган кун.
Қўлин боғлаб, 
Дилин доғлаб,
Етаклашиб кетган кун,
Воҳ, болам! деб айтолмаган
Дудуғимсан, Ватаним.
Ҳа, Қодирий ўз миллатдошлари томонидан 

сотилган, айбсиз отилган эди. Шу боис, хунрез 
тузумда Ватан дудуққа айланган эди. Қаттол 
тузум инсон эркини қулфлаб қўйган эди. 

Қадим юртга қайтсин қадим наволарим,
Қумлар босиб қуримасин дарёларим.
Алпомишга алла айтган момоларим 
Руҳини шод этай десанг — халқ бўл, элим!..
Шоир ҳайқиради: қадди тетик, дунёда 

довруғи, дарди сендек улуғ яна ким бор, дея 
сел бўлади. 

“Юртим, адо бўлмас армонларинг бор” 
шеърида эса юрт кўксидаги армонлар, шаҳид 
ўғлонлар, айбини билмай кетган Акмал Икром, 
Файзуллалардек марди майдонлар, Жай-
рондек термулган Чўлпонлар, қайинбарглар 
ёпиб қора кўзини, олисларда қолган Усмонлар 
ҳақида бағри қон бўлиб ҳайқиради:

Алҳазар, алҳазар, минг бир алҳазар,
Ана, юришибди кийганлари зар,
Қодирийни сотиб шоир бўлганлар — 
Меҳробингдан чиққан чаёнларинг бор...
“Оқибат” шеърида эса поэтик хулоса аниқ: 

меҳр юракларда қотди, элнинг кичигини ки-
чиги, каттасини каттаси ғажийди, оқибат анқо-
нинг уруғи бўлиб қолди, ҳасад авж олди, ан-
диша деган боғ вайрон бўлди, оналар қизини, 
қизлар онасини танимай қўйди. Шоир  айт-
моқчи: меҳрни, оқибатни, андишани сақланг, 
ҳасад билан эмас, ҳавас билан яшанг!

Меҳр юракларда қотса ичикиб,
Оқибат ҳам бўлгай анқо уруғи!
Элнинг кичигини ғажир кичиги,
Улуғини эса улуғи...

Тузингни тотиб, уни унутганлар хор бўлади, 
кўзларига икки жаҳон тор бўлади, юртфу-
рушлар эса бир кафт қумлоғичга зор бўлади, 
деб шоир Ватан соғинчини янада жарангдор 
оҳангда изҳор қилган эди. “Ғайрат” шеъри эса 
Муҳаммад Юсуфнинг Ватан ҳақидаги асар-
ларининг ғоявий мундарижасини белгилайди 
дейиш мумкин.

Аслингга қайтгил фақат,
Ортга қайтмоқ бўлмасин.
Айтгин-айтгин бу шараф,
Кўзингда нурлар сўнмасин.
Кўнглингда гуллар сўнмасин,
Сен ўзинг айт, Онажон,
Сен ўзинг айтгин, Ватан...
...Аслингга қайтгил, Ватан.
Эл севган шоир учун Ватан билан фахрла-

ниш бахтдир. Ватанни улуғлаган, уни улуғлар-
нинг улуғи деб наво қилган шоир мудом биз 
учун Ватаннинг фахри, ифтихори, ўзи айтгани-
дек, унинг “Ширин каломи” бўлиб дил тўридан 
жой олаверади. 

Сен билан ўтган ҳар кун байрам — базм,
Сенсиз бир он қолсам раҳмим келади.
Сени билганларга қиламан таъзим, 
Сени билмасларга раҳмим келади.
Ҳа, Ватан бағрида ўтган ҳар кун байрам, шо-

диёнадир. Шоир айтмоқчи бўлган ғурурли сўз, 
улуғ даъват, фахр туйғуси ҳам шундадир.

Парда АЛИМОВ,
Термиз давлат педагогика институти 

ўқитувчиси, филология фанлари номзоди.       

АДАБИЙ ТАЛҚИН

Аслингга қайтгил, ВАТАН...Аслингга қайтгил, ВАТАН...

* * *
Йўқ, улар эъзозга арзимас экан,
Юрак чинқирганин эшитмас — кардир.
Дунёнинг этагин маҳкам тутмишлар,
Сенинг куймоғингга хўп харидордир.

Йўқ, меҳринг ҳайф экан, муҳаббатинг хор,
Гина қилар бўлсам, ношукурликмас.
Ёлғиз бир таскин бор юрак қаърида,
Бу Ҳақнинг ризоси... бошқа нарсамас.

Одамдан одамлик кутмоқ — одамлик...
Мен ҳам бандачилик хатосидаман.
Лабда табассум-ла юрганим билан
Асли шу юракнинг нидосидаман.

АСЛИДА...
Сизга ёрдам керак эмас, аслида,
Бездим нолийверган сўзларингиздан.
Кўрасиз-у, аммо боғлаб қўйилган
Боғични ечмайсиз кўзларингиздан.

Ўзингиз урасиз турли сўқмоққа,
Қаро кечалардан излайсиз зиё.
Умрингиз берасиз тошдек тўқмоққа,
Эшитганингизга бўлиб маҳлиё.

Сизга ёрдам керак эмас, аслида,
Бошингиз силаган қўлни кесасиз.
Суюшиб озодлик этишса ҳадя,
Қафасга қайтишни режа тузасиз.

“Эзилган, бечора, қурбон”сиз гўё,
Улоқтириб ташлаб масъулиятни.
Зулуксиз, истайсиз: кимдир сиз учун
Яшаб ўтсин олиб мажбуриятни.

Сизга ёрдам керак эмас, аслида...

ИЛТИЖО
Руҳимда курашиб толмас икки жон, 
Бири фариштадир, бирови шайтон. 
Гоҳи қувонаман, гоҳ чеккум андуҳ, 
Бири-бирисига бермайди имкон. 

Бу дунё ютмасин мени домига, 
Жаннатдан узувчи йўллардан асра. 
Аллоҳ ҳамдам бўлсин ҳар қадамимда, 
Шайтонга қул бўлган қуллардан асра. 

Мен ғолиб бўлмоқлик йўлига чиқдим, 
Ёлғизим! Қўллагин, Ўзинг бер тўзим. 

Нафсимни хор айлаб, иймоним ғолиб, 
Енгишни истайман ўзимни ўзим.

МАЙЛ...
Мени алдаш мушкул, алдамоқ қийин, 
Ҳар сўзинг маъносин англайман бир-бир. 
Алдайсан, аврайсан, қилиб сўз ўйин, 
Аммо ишонтирар мени нимадир...

Ақлим юз бурса ҳам сендан тескари, 
Қалбим талабига ожиз тураман. 
Биламан... сўзларинг ёлғондир, аммо 
Сенга алданишни яхши кўраман.

ТАФОВУТ
Одамзоддан кўмак тиландим,
Бошим эгиб, мисоли ғариб.
Яратгандан ёрдам сўрадим,
Эгик бошим баланд кўтариб.

Одамзоддан қўрқдим-у,  қочдим,
Ўздан қочмоқ тобора қийин.
Ҳақдин қўрқиб, кўнглимни очдим,
Яқинлашдим қўрққаним сайин.

ЖИМ СУЙДИМ...
Мен сени жим суйдим, жим ардоқладим,
Гоҳи қўлларингдан келарди тутгим.
Изҳори дил қилмай жим йироқладим,
Севгимни, сиримни келмади тўкким...

Ўзимдан  қизғондим туйғуларимни,
Авайлаб асрадим ғуборсиз, гардсиз.
Билдирмай термулдим, билдирмай  севдим, 
Ҳеч қандай талабсиз, ҳеч қандай шартсиз.

Сенга бахт тиладим, қувонч тиладим,
О, ҳажр илони бунча чақмаса?
Бундай оғирлигин қайдан билардим,
Ёнсанг-у, чарсиллаб учқун чиқмаса...

Сен томон бормоққа босмадим қадам,
Дунё бехабардир — кўнглимда ким бор.
Сен эса билмасдан севилган одам,
Мен эса сезилмай бўлганман тор-мор...

Мен сени жим севдим, жим ардоқладим...

ЧЎЛПОНЧЎЛПОН
Тушларимга киради Чўлпон,Тушларимга киради Чўлпон,
Билмам ненинг ғамини ейди?Билмам ненинг ғамини ейди?
Диёр Раҳмон, ухлама, уйғон,Диёр Раҳмон, ухлама, уйғон,
Мудроқ халққа шеърлар ёз, дейди.Мудроқ халққа шеърлар ёз, дейди.

Ишқалайман кўзимни маҳзун,Ишқалайман кўзимни маҳзун,
Халқникидек мудроқ кетмайди.Халқникидек мудроқ кетмайди.
Мен Чўлпондек ёзишим учун,Мен Чўлпондек ёзишим учун,
Жисмимдаги мадор етмайди.Жисмимдаги мадор етмайди.

Лек кўксимда эрк уриб туғён,Лек кўксимда эрк уриб туғён,
Қўлларимга қалам тутади.Қўлларимга қалам тутади.
Чўлпон руҳи теграмда гирён,Чўлпон руҳи теграмда гирён,
Мендан ҳам кўп алам ютади.Мендан ҳам кўп алам ютади.

Ўткир қалам, элимдай ожиз –Ўткир қалам, элимдай ожиз –
Қоғоз бағрин тирнаб боради.Қоғоз бағрин тирнаб боради.
Ҳақиқатни ёзмасам холис,Ҳақиқатни ёзмасам холис,
Дард дилимни тиғлаб ёради.Дард дилимни тиғлаб ёради.

Бир мен айтсам оғирлик қилар,Бир мен айтсам оғирлик қилар,
Қора халқнинг хомталаш ҳадди.Қора халқнинг хомталаш ҳадди.
Қачонки эл ўзлигин билар,Қачонки эл ўзлигин билар,
Шундагина юксалар қадди.Шундагина юксалар қадди.

Ёзсам, қалам чарсиллаб кетса,Ёзсам, қалам чарсиллаб кетса,
Нима қилай, айт, Чўлпон бобо?Нима қилай, айт, Чўлпон бобо?
Фиғонларим Оллоҳга етса,Фиғонларим Оллоҳга етса,
Қайта тирил, қайт, Чўлпон бобо!Қайта тирил, қайт, Чўлпон бобо!

Юрагимда жойлашиб Чўлпон,Юрагимда жойлашиб Чўлпон,
Билсам, юртнинг ғамини ейди.Билсам, юртнинг ғамини ейди.
Диёр Раҳмон, сергак бўл, ўғлон,Диёр Раҳмон, сергак бўл, ўғлон,
Мен тирилдим, мен сенман, дейди.Мен тирилдим, мен сенман, дейди.

ЁШЛАР ИЖОДИДАН

ҚАРО КЕЧАЛАРДАН ИЗЛАЙСИЗ ЗИЁ
Дилдора АБДУНАЗАРОВА

Муаллиф ҳақида:
Дилдора АБДУНАЗАРОВА — 

1979 йил Шаҳрисабз туманида 
туғилган. Тумандаги 77-умумтаъ-
лим мактабда таҳсил олган.

Шеърлари Республика матбу-
отида чоп этилган. “Аллоҳнинг 
омонати” номли илк шеърий тў-
плами нашр этилган.

Тошкент Фармацевтика инс-
титутини тамомлаган.

Диёрбек РАҲМОН,Диёрбек РАҲМОН,
ЎзЖОКУ 2-босқич ЎзЖОКУ 2-босқич 

талабаси.талабаси.

ЖУРНАЛИСТЖУРНАЛИСТ
Журналистнинг йўлин тўсманглар,Журналистнинг йўлин тўсманглар,
Халқ дардини аритмоқчидир.Халқ дардини аритмоқчидир.
Қалам тутса, қўлин кесманглар,Қалам тутса, қўлин кесманглар,
Ҳақиқатни ёритмоқчидир.Ҳақиқатни ёритмоқчидир.

Ҳақиқат йўқ дема, биродар,Ҳақиқат йўқ дема, биродар,
У бор, асли мажруҳдир фақат.У бор, асли мажруҳдир фақат.
Журналистлар уни тузатар,Журналистлар уни тузатар,
Ўз виждонин уйғотса, албат.Ўз виждонин уйғотса, албат.

Ма³ола ва хабарларда келтирилган 
маълумотлар учун 
муаллиф жавобгар.

Ê ¤ Ç Ã Ó

Ҳусан СОДИҚОВ чизган карикатура.

ТУҲФА

Бугун мамлакатимизда аждодлар меросини чуқур ўр-
ганиш ва кенг тарғиб этиш мақсадида фахр этишга арзи-
гулик ишлар амалга оширилмоқда. Жумладан, 2022 йил-
нинг 25 августида “Буюк мутафаккир ва қомусий олим Абу 
Райҳон Беруний таваллудининг 1050 йиллигини халқаро 
миқёсда кенг нишонлаш тўғрисида” Президент қарори қа-
бул қилинган эди. Қарор ижросини таъминлаш ва буюк бо-
бокалонимизга бўлган чексиз ҳурмат ва эҳтиром кўрса-
тишда тарихчи олимлар билан бир қаторда ижодкорлар 
ҳам муносиб ҳисса қўшдилар. Шу маънода фалсафа фан-
лари доктори, профессор Бахтиёр Тўраевнинг “Беруний – 
инсониятнинг буюк мутафаккири” китоби ҳамда Ўзбекис-
тон халқ ёзувчиси Исажон Султоннинг “Абу Райҳон Беру-
ний” тарихий-биографик романи юзага келди.

Маълумки, Абу Райҳон Муҳаммад ибн Аҳмад Беруний 
(973-1048) файласуф, математик, астроном, астролог, 
тарихчи, адабиётшунос, шоир, этнограф, сайёҳ, таржи-
мон, доришунос сифатида ўнлаб касбларни ўзида мужас-
сам этган ва нафақат ўзбек элининг ёки Марказий Осиё 
халқларининг, балки бутун инсониятнинг фахри ифтихори 
саналади. У математик, астрономик, географик фанлар-
нинг фундаментал ғояларини ишлаб чиқишда муҳим роль 
ўйнаган бўлиб, геодезияга, минералогияга, ўсимликшу-
нослик, фармакогнозияга асос солган ҳамда топонимика, 
этнография, этногенезия, геология, география, тригоно-
метрия, сферик геометрия, оптика, физика, картография 
ва бошқа табиий-илмий фанларга оид салмоқли концеп-
цияларни ишлаб чиққан қомусий мутафаккирдир. Беруний 
XI асрда ер юзининг диаметрини бугунги ўлчовларга яқин 
бир тарзда ҳисоблаган, ўз тадқиқотлари билан Ғарбда 
машҳур бўлган Ньютондан аввал ернинг тортишиш кучи 
ҳақида хабар берган ва Галилейдан олдин ернинг шар 
шаклида эканлигини айтган буюк даҳодир! Ҳаёти мобай-
нида 150 дан ортиқ асар ёзиб қолдирган. Бундан кўрина-
дики, академик Игнатий Крачковский: “Беруний қизиққан 
соҳаларни санаб чиққандан кўра, қизиқмаган соҳаларни 
санаб чиқиш осонроқ”, деб, америкалик тарихчи Жорж 
Сартон: “Дунё фани тарихида XI асрнинг биринчи ярми 
Беруний давридир. У ўз замонасининг улуғ олими бўлиб-
гина қолмай, балки ҳамма замонларнинг ҳам энг улуғ сий-
мосидир”, деб бежиз эътироф этмаган. Ана шундай буюк 
аждодимиз ҳаёти ва илмий меросини ҳар томонлама ўр-
ганиш, ёш авлодга етказиш илм аҳли, зиёлилар учун ҳам 
қарз, ҳам фарздир.

Атоқли файласуф Бахтиёр Тўраевнинг узоқ йиллик ил-
мий изланишлари, буюк аждодларимиз ҳаёти ва илмий ме-
росига оид тадқиқотлари натижасида юзага келган “Беру-
ний – инсониятнинг буюк мутафаккири” китобида аллома-
нинг ҳаёти, таваллуди, устозлари, у яшаган давр муҳити, 
асарлари, уларнинг яратилиши, Берунийнинг илм-фанга 
қўшган муносиб ҳиссаси, илмий меросидан намуналар, 
ўз даврида даҳони эътироф этган, содда қилиб айтганда, 
унга тан берган дунё олимларининг фикрлари, асрлар да-
вомида Беруний ҳаёти ва илмий меросини ўрганиб келган 
мутахассислар, бугунги берунийшуносларнинг тадқиқот-
лари ҳақида сўз боради. Китоб ана шундай фундаментал 
характерга эга бўлиб, у нафақат илм аҳли, ёш мутахас-
сислар, балки кенг китобхонлар учун қимматли манбадир. 

Ўзбекистон халқ ёзувчиси Исажон Султон яратган “Абу 
Райҳон Беруний” тарихий-биографик романи эса тамо-
мила ўзгача дунё. Шу кунгача қатор ҳикоялари, қиссалари 
ва “Озод”, “Боқий дарбадар”, “Генетик”, “Маъсума”, “Али-
шер Навоий”, “Билга хоқон” каби романлари билан китоб-
хонлар қалбидан чуқур жой эгаллаган ёзувчи буюк аждо-
димиз ҳаёти ва фаолиятига бағишлаб яратган ушбу ро-
манида юртимизда Биринчи Ренессанснинг юзага келиш 
сабаблари ва шарт-шароитлари, улуғ мутафаккир бобо-
мизнинг порлоқ шахсияти, ёшларимизга ўрнак бўладиган 

жиҳатлари ҳақида ҳикоя қилади. 13 қисмдан иборат маз-
кур романни ҳикоя услуби, бадиий тасвир воситалари ва 
адибнинг сўз қўллашдаги маҳорати жиҳатдан ҳам замо-
намизнинг яхши асарларидан дейиш мумкин. Унда X-XI 
асрда Мовароуннаҳр ва Хуросонда юз берган тарихий 
воқеалар, жасур ва мард саркардалар – Алптегин, Сабук-
тегин, султон Маҳмуд ва Масъуд Ғазнавий каби шахслар 
ҳаётига оид воқеалар қизиқарли тарзда баён этилган. 

Муаллиф асарда аввалги битикларида қўлламаган 
янги бир услубга қўл урган. Романда воқеалар Абу Файз 
лақабли Абдуллоҳ Райёний номидан ҳикоя қилинади. Тоғ-
нинг маҳобати узоқдан яхшироқ кўринади, деганларидек, 
Берунийнинг ҳаёти ва салоҳияти, беқиёс тафаккури Абу 
Фазл нигоҳи билан янада теранлашади. Китоб аввалида 
Абу Фазл: “Бу асаримда иззатга сазовор турли кишилар-
дан ҳикоя қилган бўлсам-да, барчасининг подшоси бир ки-
шидир!” — дея билим қопқаларини очган Берунийни юк-
сакка кўтаради ва то асар охиригача унинг буюклигини 
тўла очиб беради. Беруний каби буюк зотларни етиштир-
ган муҳитни улуғлаб: “Бундай музаффарона ишларни 
қилмаган ёки қила олмаган султонлар афсус ва надомат 
бармоғини тиш ласинлар! Диёнат ва билим йўлида салта-
нат иқтидорини сарфлаган ҳукмдорларга эса Тангрининг 
саломлари бўлсин!”, — дейди. Бу даъват бугунги кунда 
аждодларга муносиб йўл тутаётган ва Учинчи Ренессанс 
пойдеворини яратаётган Янги Ўзбекистон стратегиясига 
ҳамоҳанг жаранглайди.

Аҳамиятлиси шундаки, Исажон Султон асарда воқеа-
ларни қаҳрамонлар тилидан ҳикоя қилар экан, Берунийни 
оҳанжама таърифларга ўраб-чирмаб ташламаган. Уни – 
узун бўйли, қуюқ қора қошли, кўзларида ўсмирларча сами-
мият ва софлик уфуриб турган, ҳамиша қўли кўксида, ҳали 
ўсмирлик чоғларидаёқ араб, турк, юнон ва сурёний тилла-
рини биладиган, “Аллоҳга қасамки, ёруғ оламда жоҳилдан 
кўра зарарлироқ яратиқ йўқ экан” деган хулоса чиқарган ва 
устозлари, ўша давр султонлари томонидан тилла-кумуш, 
от ва шунга ўхшаш қимматбаҳо совғалар берилганда, 
барчасини рад этиб, фикру зикри илмда бўлган муаззам 
сиймо сифатида гавдалантиради. Асарда ўзбек давлат-
чилигида муҳим аҳамият касб этган собийлар, ҳарроний-
лар, зардуштийлар, монийлар, маздакийлар, ҳатто қарма-
тийлар ҳақида маълумот бериш билан бир қаторда, Мо-
вароуннаҳр ва Хуросон шаҳарларини таъриф этар экан, 
Райнинг дунёда энг тез учар оқ тусли лочинлари, Дамашқ 
ва Журжоннинг оқ тиллалари, Арнан тоғи этагидан қазиб 
олинадиган ўта зич олтинлари ҳақида ҳам ҳикоя қилади. 
Берунийнинг Райда ихтиро қилган тарозиси, илм мажлис-
ларида сув суюқликдан буғ ёки муз шаклга ўтиши, она 
қорнидаги лахта қон инсон шаклига ўтишини асослаб бер-
ганлиги, 24 ёшидан бошлаб, ер юзида яшаётган ёки ҳалок 
бўлиб кетган халқларнинг билимларини жамлаб, “Қадимги 
халқлардан қолган ёдгорликлар” номли бебаҳо асарни 
ярата бошлаганлиги ва йил ҳисоблари, буржлар, тақвим-
лар, умуман, башарият йўли ҳақидаги маълумотлар қи-
зиқарли ҳикоя қилинган. Беруний ушбу шоҳ асарини тугал-
лаш арафасида саройнинг бир мўътабар кишиси зиёфатга 
таклиф этганида: “Ундай давраларни кўнглим тусамайди. 
Мен ҳатто бир неча ойлик озуқамни ғамлаб, ҳужрамга ки-
риб, то озуқам тугамагунча бировнинг кирмаслигини орзу 
қиламан. Тез орада сенинг олдингга “Осорул-боқия” деган 
бир дастурхон ёзаман, унинг неъматларини эса биронта 
зодагон ёки давлатманд киши ҳузуридан тополмайсан”, 
дейди. Бундай жонли мулоқотлар нафақат Беруний шах-
сиятини, балки асар руҳини ҳам янада юксакка кўтариб 
юборган.

Асарда Берунийнинг “Байтул-ҳикма”даги фаолияти 
ҳамда Гурганждаги “Дорул ҳикма вал-маориф”ни ташкил 
этишдаги жонбозликлари, “олимларнинг шоҳларга ҳожати 

йўқлиги, аксинча, шоҳларнинг олимларга эҳтиёжи бор-
лиги” гўзал тарзда ифода этилган. Унинг Абу Али ибн Сино 
билан учрашиш воқеаси ҳам ниҳоятда чиройли тасвир-
ланган. Ибн Сино келадиган куни Абу Фазл Беруний ол-
дига бозордан олиб келинадиган нарсалар рўйхатини ту-
зиб киритади. Беруний эса: “Сен уни егулик-ичгуликларга 
қараб севинади, деб ўйладингми? Сен унинг олдига та-
факкур дастурхонини ёз, муаммо ва ечим ноз-неъматла-
рини қўй. Ана шу олимнинг зиёфати бўлади”, дейди.

“Билим худди имон кабидир!” Бу Берунийнинг аъмоли, 
ҳаётий маслаги эди. У умри давомида оғишмади. Ана шу 
мақсадда “Мен одамларга қиблани топишни ўргатсам ёки 
уларни тўғри йўлга солсам, у дунёда ажрсиз, бу дунёда 
мақтовсиз қолмасам керак” деган эзгу мақсадни олдига 
қўйди ва ниятига ҳам эришди. Алломанинг яна бир орзуси 
ҳаж зиёрати эди, афсуски, бу армон бўлиб қолди... 

Берунийнинг Ҳиндистонга сафари ва шу номдаги аса-
рининг ёзилиш жараёнлари, йўқолиб кетган қадимги 
санскрит тилини қанчалик мукаммал ўрганганлиги, ҳинд 
халқларининг тарихи ва урф-одатларини нақадар дақиқ-
лик билан тадқиқ этганлиги романда қизиқарли баён этил-
ган. Академик Виктор Розеннинг “Шарқ ва Ғарбнинг қа-
димги ва ўрта асрдаги бутун илмий адабиёти орасида Бе-
рунийнинг “Ҳиндистон” асарига тенг келадиган асар йўқ!” 
дея эътироф этгани ҳам бунинг тарихий далилидир. 

Асарда тасвирланишича, Суманот юришида ғалаба қо-
зонгач, султон Маҳмуд Ғазнавий Беруний билан уммон 
ёқасига келади.

“—  Ер юзининг охири шуми? — деб сўради Султон 
Маҳмуд.

— Шундай, эй, саодатли шоҳ, — деб жавоб қилди Абу 
Райҳон. — Бундан у ёғи, ер юзининг тўртдан уч қисми 
сувдир. Сиз қуруқликнинг сўнгига қадар келдингиз.

— Сувнинг нариёғида ёки чап ва ўнгида кимларга дуч 
келинади?

— Барбарлар, занжилар ва ёввойилар яшайдилар. 
Аммо ернинг шимолий икки чорагидан бири қуруқлик бўл-
гани сабабли унинг қарама-қаршисидаги чорак қисмида 
ҳам қуруқлик бор ва у қуруқликка ҳали инсон қадами ет-
маган, деб тахмин қиламиз”.

Бу ҳали кашф этилмаган, аммо Беруний илмий асослаб 
берган Америка қитъаси эди. Бундан қувонган Маҳмуд 
Ғазнавий: “Мен қуруқликнинг сўнгигача қилич тебратдим, 
қанча қонлар тўкдим, мулкларни ҳукмимга бўйсундирдим. 
Сен эса Нуҳ алайҳиссалом давридан буён содир бўлган та-
рихларга черик тортдинг ва фатҳ этдинг!” — дея юксак эъ-
тироф этади. Хат-саводи бўлмаган ва ёлғиз ўғлим билим 
олсин, деб даштдан ўтин териб келиб, бозорда сотишдай 
машаққатга чидаган ва Берунийдай буюк сиймони баша-
риятга етиштириб берган онанинг орзу си амалга ошади. 
Мутафаккир “Зиж” китобини ҳам яратади ва 1029 (Мирзо 
Улуғбекда 1018) та юлдуз ҳаракатини тасниф этади. Ҳаё-
тининг сўнгги дақиқаларида ҳам дўс ти Абул Ҳасан Валво-
лижийдан “Ал-жаддат ал-фосида” ҳақида сўрайди ва ўлим 
тўшагида туриб, “Мен бу дунё билан хайрлашаётибман, 
ўша масалани билмай кетганимдан кўра, билиб кетганим 
яхшироқ эмасми?” дейди. Беруний ана шундай мукаррам 
зот, “Абу Райҳон Беруний” романи эса улуғ зотга муносиб 
асардир. Зеро, Исажон Султоннинг АҚШ ва Туркияда нашр 
этилган “Боқий дарбадар” ва “Боғи Эрам” китобларини 
ўқиб, “Абу Райҳон Беруний” романига сўзбоши ёзган Но-
бель мукофоти лауреати Азиз Санжар таъкидлаганидек: 
“Тангритоғдан то Косовага қадар ясланган туркий дунё-
 да бугун янги Берунийлар, ибн Синолар, Хоразмийлар, 
Улуғбеклар улғаймоқдалар. Абу Райҳон Беруний ҳақидаги 
ушбу асар ёшларимизни билим ўрганишга ва янгидан-янги 
кашфиётларни мақсад қилиб олишга руҳлантиради”.

Холиёр САФАРОВ,
“O‘zbekiston tarixi” телеканали катта муҳаррири.

Бола онасининг олдига йиғлаб кирди.
— Нима бўлди? – сўради она.
— Анови Мансур мени урди. У энди менинг 

акам эмас, уни мен ака демайман, ҳали кўчага 
чиқсин, мен ҳам ўғли Рустамни ураман, — ҳиқил-
лади бола.

Она олти яшар боласига ичи ачиди. Аммо 
заҳрини ичига ютди.

— Сени аканг урган бўлса, гапига кирмаган-
дирсан. Айтганини қилмагандирсан. У сенинг 
амакинг, дадангнинг укаси, сени яхши бўлсин, 
тўғри йўлга тушиб олсин, деб шундай қилган.

— Барибир, уни ака демайман. Ҳали дадам иш-
дан келсин, мени урганини айтиб бераман.

— Зинҳор ундай қилма. Даданг бизни ҳайдаб 
юборади. Ахир у укаси-ку! Биздан кўра, укасини 
яхши кўради.

— Нега биздан кўра уни яхши кўради?
— Ахир сен ҳам уканг Дониёрни ҳаммадан 

яхши кўрасан-ку! Ё биров Дониёрни ёмонласа, қў-
шилишиб ёмонлайсанми? Амакингни ҳам даданг 
шундай яхши кўради. Уни ёмонласанг, даданг 
сени ёмон кўриб қолади.

Бола онасининг гапидан ўйланиб қолди. 
— Сен, яхшиси, ҳозир уларникига чиққин-да, ке-

линойингга ёрдам бер. Кичик ўғли Рустамжонни 

ўйнатиб тур. Ана шунда амакинг уялиб қолади. 
Кейин сени яхши кўриб қолади. Сенга зинҳор ёмон 
гапирмайдиган бўлади. Мана кўрасан, даданг ҳам 
сени янаям яхши кўриб қолади.

Бола аввал тихирлик қилиб пича турди, ле-
кин бироз ўтгач, чиқиб кетди. Икки соатлардан 
кейин югурганча кириб келди.

— Ойи, дам олиш куни амаким Рустам иккови-
мизни шаҳарга ўйнатгани олиб борар экан.

— Рустамжон дегин, болам, Рустамжон де-
гин ё укам дегин. Ахир у ҳам сенинг уканг-ку. У 
ҳам сени акам деб янаям яхши кўриб қолади. Ама-
кинг сизларни жуда яхши кўради-да, ортингдан 
мақтагани-мақтаган. Вой, бирам маза қилиб ўй-
наб келар экансизлар-да. Қанийди, мениям ама-
ким бўлса-ю, ўйнатиб келса.

Она оиланинг тўнғич келини эди. Бошқа ке-
линлар ҳам ундан ибрат олиб ўргандилар. Ке-
йинчалик болалар бир-бирларига меҳр-оқибатли 
инсонлар бўлиб улғайдилар. Яхши кунларда ҳам, 
ёмон кунларда ҳам бир-бирларига елкадош бўл-
дилар. Ахир уларнинг қалбларига аҳиллик, иноқ-
лик, меҳр уруғини оқила она ўз вақтида экиб ул-
гурганди-да.

С.ҲАКИМОВ.

ТАРБИЯ

ОҚИЛА ОНА

ÁÈËÈÌ ÕÓÄÄÈ ÁÈËÈÌ ÕÓÄÄÈ 
ÈÌÎÍ ÊÀÁÈÄÈÐ!ÈÌÎÍ ÊÀÁÈÄÈÐ!
Буюк олим Абу Райҳон Беруний таваллудининг Буюк олим Абу Райҳон Беруний таваллудининг 

1050 йиллигига муносиб икки совға1050 йиллигига муносиб икки совға
Она диёримиз инсоният тамаддунига беқиёс ҳисса қўшган Муҳаммад Мусо ал-Хоразмий, Абу Али ибн Сино, 

Муҳаммад ал-Фарғоний, Абу Наср Форобий, Маҳмуд Чағминий, Имом ал-Бухорий, Имом Термизий, Имом Моту-
ридий, Абу Ҳафз Кабир Бухорий, Маҳмуд Замахшарий, Бурҳониддин Марғиноний каби кўплаб буюк даҳоларга 
бешик бўлган. Аждодларимиз дунё илм-фанининг, илк мусулмон Уйғониш даврининг маёғини тутган эдилар. 
Улар орасида Абу Райҳон Берунийнинг алоҳида ўрни бор. 

РАССОМ ХАНДАСИ

Шунингдек, Германияда ҳам шу тартиб 
ҳозирги кунгача амалда. Немис боласи ҳам 
ўз она тилининг сўз бойлигини ўзлаштириб 
боради. Бола ўз тилининг рангли қиррала-

рини мукаммал ўрганиб олгандан кейингина ўзга тилни ўрга-
нади. Германияда ишлаб келган бир танишимнинг айтишича, 
кўчада чет тилида сўзлашган одамларга ҳам жарима соли-
нар экан. Ана тилга ҳурмат, ана ўз қадрини билиш. 

Шу ерда айтмоқчиманки, юқорида айтиб ўтганимиздек, ер 
юзидаги одамлар 7 мингга яқин тилда сўзлашаркан. Бутун 
борлиқни яратиб, ҳамма нарсани тартиб билан ҳаракатини 
белгилаб қўйган олий зот — Аллоҳ агарда истаса, бутун инсо-
ниятни битта тилда сўзлашадиган қилиб қўйиши мумкин эди. 
Лекин нега тилларни турлича қилиб қўйди? Чунки Парварди-
гори олам ўзи  хоҳлаган халққа илм беради, хоҳламаганига 
йўқ. Қайсики халққа илм беришни истаса, ўша халқнинг  ти-
лини ҳам  сўзга бой қилиб қўяр экан. 

Яратганга шукурлар бўлсинки, она тилимиз бой ва гўзал. 
Қонимизда эса улуғ аждодларимизнинг истеъдод қони оқ-
моқда. Лекин ана шу истеъдодни она тилимиз билан рўёбга 
чиқаришни ҳануз тўлиқ англамаяпмиз. 

Тилшуносларнинг айтишларича, тилимизда 100-130 минг 
сўз бор. Биз шундан, нари борса, 10 мингидан фойдала-
нар эканмиз, холос. Борди-ю, тилимиздаги сўзларнинг 30-40 
мингини ёд билганимизда, истеъмолда қўллаганимизда эди, 
бизнинг тараққиётимиз ҳам бугун японларникидан кам бўл-
масди. 

Ўз тилимизни ўрганишимиз ва ўргатишимиз зарур. Биз 
эса... ўз тилимизнинг ҳурматини ҳамон жойига қўёлмаймиз. 
Ажнабий тилларни ўрганишнинг зиёни йўқ. Ҳатто кони фой-
дадир. Аммо фақат болаларга, аввало, ўз тилимизни ўргати-
шимиз зарурдир. Қачонки бола ўз тилининг “камситилишини” 
кўрмасин. Ҳа, ҳа, камситилишини кўрмасин. Ахир макта-
бларда она тили фанидан дарс ўтаётган ўқитувчи бир син-
фда 30 нафар болага дарс ўтади ва бир ставкага, айтайлик, 
3800000 сўм маош олади. Ажнабий тилни ўқитаётган ўқи-
тувчи синфни бўлиб ўқитади, яъни 15 нафар болага дарс бе-
ради ва 5800000 сўм маош олади. Буни ўқувчи ҳам, ўқитувчи 
ҳам кўриб турибди. Ўз тилининг қадри анча паст эканлигини 
англаяпти. Бу қанчалик салбий таъсир этишини биламизми? 

Мамлакатни яна ҳеч бўлмаганда 20-30 йилдан кейин ри-
вожланган давлатга айлантириш, баланд поғоналарга кўта-
риш учун болани худди японлардек ўқитишимиз керак. Бола 
боғча ёшида ўзга тилни ўрганмасин. Эндигина ривожланаёт-
ган  мияга ажнабий сўзларни тиқиштириб алағай-чалағай қи-
либ қўймаяпмизмикин?! Ўз тилимиздаги ашула, шеър, му-
сиқа билан боланинг онгини тўлдириб олайлик, кейин сал 
эс танигандан кейин бошқа тилларни ўргансин. Шунингдек, 
олий ўқув юртларига киришда иншо ёзишни жорий қилиш, ин-
шодан ўтган абитуриентларгагина бошқа имтиҳонларни топ-
ширишга рухсат бериш керак. Бугун олий ўқув юртларини би-
тирган мутахассисларнинг жудаям кўпи ўз фикрини қоғозга 
ёзиб баён қилиб беролмайди. Янада очиқроқ айтсак, савод 
масаласи жуда ғариблашиб бормоқда. Шунинг учун ҳам мак-
таб битирувчиларини қўя турайлик, ҳатто олий таълим ўқув 
юртларини тамомлаганларнинг орасида ўз исм-шарифини 
тўғри ёзолмайдиганлар ҳам кам эмас. 

Таклифим, юқоридаги фикрлар амалга оширилса, ҳам ти-
лимиз ривожланади, ҳам мамлакат ривожланади, ҳам ишлаб 
чиқаришга етук кадрлар етказиб берилади. Ахир келажакка 
фикрловчи, илмли, ихтирочи мутахассислар керак-ку!

Яна битта гап. Бугун мактабларимизда деярли газета-жур-
нал ўқишмаяпти. Чунки “мажбурий обуна”, деб болалар ту-
гул, ўқитувчи, устоз-мураббийлар ҳам маънавият сарчаш-
масидан мосуво қилинди. Ўйлаб кўринг, бутун бошли минг 
нафар ўқувчи ўқийдиган таълим ўчоғига ақалли бир нусха 
“Гулхан”, “Ғунча” ёки “Тонг юлдузи” каби болалар нашрлари 
бормайди. Саводсизлик шу тарзда авж олиб бормоқда. Мам-
лакатнинг нуфузли нашрларини ҳам ўқитувчилар олмайди, 
ҳисоби. Бу ахир жуда ачинарли ҳол-ку!

Бу менинг шахсий фикрларим. Сиз-чи, сиз нима дейсиз, 
ватандош?

Собиржон ҲАКИМОВ,
Марҳамат туманидаги 3-ихтисослашган

давлат умумтаълим мактаб-интернатининг
она тили ва адабиёти фани ўқитувчиси.

